
Bhushundi Ramayanam Purvakhanda 041-050

பு⁴ஶுண்டி³ராமாயணம் பூர்வக²ண்ட³ 041-050

041. ராமப்ரவாஸோ நாம ஏகசத்வாரிம்ஶோऽத்⁴யாய: ।
ததோ ராமேதி விஶ்லேஷகாதரம் ஸுகி²தாபி⁴த⁴ம் ।
க³வேந்த்³ரம் சைவ மாங்க³ல்யா புத்ரவிஶ்லேஷகாதராம் ॥ 1॥
கோ³பாந் ஸுத³ர்ஶநாநந்த³ஸுநந்தா³தீ³ந் மஹாத்மந: ।
கோ³பீஶ்ச ஶ‍்ரு’ண்வதீ:ஸர்வா:ஸத்³ய ஏவேத³மூசிவாந் ॥ 2॥
அயி தாத க³வேந்த்³ர த்வம் மாதர்மாங்க³ல்யகே ஶ‍்ரு’ணு ।
ஸுத³ர்ஶநாத்³யாஶ்ச கோ³பா: ஶ‍்ரு’ணுதேத³ம் வசோ மம ॥ 3॥
கச்சித்க்ஷணம் ந ஸோட⁴़வ்யோ ப⁴வதாம் விரஹோ மயா ।
மத்³வியோக³ப்ரபூ⁴தார்த்தி: யுஷ்மாகம் கிந்து பா³த⁴தே ॥ 4॥
ப⁴வத்³வியோக³ஜைவார்த்திமர்ம தாவத்ததோऽதி⁴கா ।
ததா²பி ந க்வசித்தாத ஸஞ்ஜாதா ஸஞ்ஜநிஷ்யதே ॥ 5॥
நாஹம் வஸாமி வைகுண்டே² ந வை கோ³லோகஸம்ஜ்ஞகே ।
மது²ராயாம் த்³வாரகாயாம் ஶ்வேதத்³வீபாலயே ந வா ॥ 6॥
அஹம் வஸாமி ஸததம் ஸுகி²தஸ்யைவ மந்தி³ரே ।
மாங்க³ல்யகாகராநீதம் ம்ரு’து³ஹையங்க³வீநகம் ॥ 7॥
அஶாநோ ப்⁴ராத்ரு’பி: ⁴ ஸார்த⁴ம் நாந்யதா² த்ரு’ப்திரஸ்தி மே ।
ஏவம் விஜ்ஞாய வை நித்யம் மம சாரித்ர்யமத்³பு⁴தம் ॥ 8॥
யுவாப்⁴யாம் ஶோசிதவ்யம் ந கதா³சித்க்வசித³ப்யுத ।
ந சைவ மந்மந: க்வாபி ப்ரமோத³விபிநம் விநா ॥ 9॥
ரமதே ப³ஹுதா⁴ க்ல்ரு’ப்தத்ரைலோக்யஶ்ரீப⁴ரேஷ்வபி ।
ராஸாக்²யலீலயா மஹ்யமந்யா லீலா ந ரோசதே ॥ 10॥
கோ³பாலபா³லகேப்⁴யோऽந்யோ ந மே ப்ரணயபா⁴ஜநம் ।
இயம் ஹி ஸே நித்யலீலா ப⁴வதாம் ஸத³நேஷு யா ॥ 11॥

1



பு⁴ஶுண்டி³ராமாயணம் பூர்வக²ண்ட³ 041-050

அந்யாவதாரஸமயே ப⁴வந்நைமித்திகீ ஹி ஸா ।
நித்யம் வஸாமி யுஷ்மாகம் ஸத³நே ஸரயூதடே ।
ராஸாக்²யலீலாபி⁴ர்நித்யம் விஹராமி ஸகீ²க³ணை: ॥ 12॥
கதா³சிந்மத்ஸ்யரூபேண லோகே ப்ராது³ர்ப⁴வாம்யஹம் ।
வேதோ³த்³த⁴ரார்த²முத³தௌ⁴ குர்வஞ்சரிதமத்³பு⁴தம் ॥ 13॥
கதா³சித்கூர்மரூபேண ப்ராது³ர்பூ⁴ய கரோம்யஹம் ।
தே³வாஸுரேஷு ஶ்ராந்தேஷு மந்த³ராசலதா⁴ரணம் ॥ 14॥
கதா³சித்³தை³த்யராஜே து த⁴ரணீநாஶநோத்³யதே ।
தி³வ்யவாராஹரூபேண ததா³ ப்ராது³ர்பா⁴வாப்⁴யஹம் ॥ 15॥
கதா³சித்³ப⁴க்தராஜஸ்ய ப்ரஹ்லாத³ஸ்ய ஸுகா²க்ரு’தே ।
நாரஸிம்ஹஸ்வரூபேண தை³த்யராஜம் நிஹந்ம்யஹம் ॥ 16॥
கதா³சித்ஸர்வதே³வாநாம் ஸ்தா²நேஷு ஸ்தா²பநாக்ரு’தா ।
தி³வ்யவாமநரூபேண தை³த்யேந்த்³ரம் ச²லயாம்யஹம் ॥ 17॥
கதா³சித் பரஶும் த்⁴ரு’த்வா த⁴ர்மஸ்ய ப்ரதிபாலக: ।
து³ஷ்டக்ஷத்ரவிநாஶாய பு⁴வி ப்ராது³ர்ப⁴வாம்யஹம் ॥ 18॥
கதா³சித்³ராக⁴வே வம்ஶே ப்ராது³ர்பூ⁴ய ஸ்வவிக்ரமை: ।
த⁴ர்மம் ஸம்ஸ்தா²ப்ய த⁴ரணீபா⁴ரம் ப³ஹு ஹராம்யஹம் ॥ 19॥
கதா³சிந்மமாம்ஶகலயா க்ரு’ஷ்ணோ வை ஸம்ப⁴விஷ்யதி ।
த்³வாபராந்தே யது³குலே தே³வக்யாம் வஸுதே³வத: ॥ 20॥
கதா³சிந்ம்ரு’த்யுது:³கே²ந யஜ்ஞஜந்தூந் விஶோசத: ।
அநுக்³ரஹாமி ஸஞ்ஜாதோ பு³த்³த⁴ ரூபேண பூ⁴தலே ॥ 21॥
கதா³சிந்ம்லேச²வ்ரு’ந்தே³ஷு த⁴ர்மவிப்லவகாரிஷு ।
நீலம் ஹயம் ஸமாருஹ்ய கல்கி: ப்ராது³ர்ப⁴வாம்யஹம் ॥ 22॥
அந்யைரபி ஸ்வரூபைஶ்ச தத்ர தத்ர ஸ்பு²டீப⁴வந் ।
அத⁴ர்மம் நாஶயித்வாஹம் ஸ்வத⁴ர்மம் ஸ்தா²பயாம்யஹம் ॥ 23॥
ஏவம் யதா³ யதா³ த⁴ர்ம:க்ஷீயதே ஸர்வபூ⁴தஜ: ।
ஸ்வாத்மாநம் கல்பயித்வா து ததா³ ப்ராது³ர்ப⁴வாம்யஹம் ॥ 24॥

நித்யம் வஸாமி ப⁴வதாம் ஸத³நே தி³வ்யகோ³குலே ।
மாணிக்யரத்நஸந்நத்³த⁴முக்தாமணிவிபூ⁴ஷித: ।
மாங்க³ல்யாயா: கராநீதம் நவநீதமஶந்நத² ॥ 25॥
மத்³வியோக³ஜது:³க²ம் து ப⁴வதாம் நைவ பா³த⁴தே ।
யதி³ பா³தே⁴த ஸைஷா து மந்மாயைவ ரஸாத்மிகா ॥ 26॥
ஸம்யோகோ³ விப்ரயோக³ஶ்ச ரஸஸ்து த்³விவித: ⁴ ஸ்ம்ரு’த: ।
ஆத்³யோऽநுபூ⁴த ஏவாந்தோ த்³விதீயஸ்து ப⁴விஷ்யதி ॥ 27॥
பித்ரோ:ஸந்தோஷணம் க்ரு’த்வா க்ரு’த்வோத்³வாஹம் ச தத்ஸுக²ம் ।
ராஜ்யகார்யம் விதா⁴யாத² புநரேஷ்யாமி வோ க்³ரு’ஹே ॥ 28॥
ந கார்யோ ப⁴வதா ஶோகஸ்தாத மத்³விரஹோத்³ப⁴வ: ।
ஏஷ து ஸ்வப்நவத்³பூ⁴த்வா க்ஷணாத்³யாஸ்யதி து:³க²த:³ ॥ 29॥
அஹம் நிஜப்ரியாந் கோ³பாந் நீத்வா யாஸ்யாமி தாம் புரீம் ।
ஏதைர்விநா க்ஷணம் ஸ்தா²தும் ஹேதாத க்வாபி நோத்ஸஹே ॥ 30॥
த்வம் ச தாவத்³ க³வாம் தாத பாலநம் காரய ப்ரபோ⁴ ।
அஸ்மிந் ப்ரமோத³விபிநே நவ்யநவ்யைஸ்த்ரு’ணாங்குரை: ॥ 31॥
மாங்க³ல்யகே மாதரிஹ மா ஶுசோ மத்³வியோக³த: ।
ந த்வாம் விநா க்ஷணமபி ஸ்தா²தும் போ⁴ ஸுக²ஸம்யுத: ॥ 32॥
கோ³பா யூயம் ஸகா²யோ மே ஆயாந்து மம ஸார்த²கா:³ ।
ப்ரமோத³வநவிஶ்லேஷோ க³தோ வோ முக²த³ர்ஶநாத் ॥ 33॥
ப⁴வத்³பி: ⁴ ஸஹித:ஸர்வம் ராஜ்யகார்யம் விதா⁴ய ச ।
ஹத்வா சாஸுரஸந்தோ³ஹாநேஷ்யாமி புநரத்ர வை ॥ 34॥
அந்யே ச மத்ப்ரேமபரா:ஸகலவ்ரஜவாஸிந: ।
ந ஶோகேநாபி⁴தப்யத்⁴வம் மத்³வியோகை³கஜந்மநா ॥ 35॥
ஏஷ வ:ஸ்வப்நவத்³பூ⁴த்வா க்ஷணாத்³யாஸ்யதி நிஶ்சய: ।
இதி தேஷாம் ஸமஸ்தாநாம் ப்ரமோத³வநவாஸிநாம் ॥ 36॥
வ்ரஜௌகஸாம் ஸதா³ராணாம் க்ரு’த்வா ஸாந்த்வநமச்யுத: ।
யியாஸு: பிதுராகா³ரம் தாம் ராத்ரிம் தத்ர சாவஸத் ॥ 37॥
தமீயு:ஸகலா கோ³ப்ய: ப்ரியவிஶ்லேஷகாதரா: ।

ருத³ந்த்யோ பூ⁴ரிஶோகேந ப்ரவாஸப⁴யவிஹ்வலா: ॥ 38॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமப்ரவாஸோ நாம
ஏகசத்வாரிம்ஶோऽத்⁴யாய: ॥ 41॥
38/1872

042. ராமயாத்ராநாம த்³விசத்வாரிம்ஶோऽத்⁴யாய: ।
கோ³ப்ய ஊசு: ।
பித்ராஹூத:ஸ்வநக³ரம் ராஜ்யகார்யாவகு³ப்தயே ।
ப்ரபா⁴த ஏவ ஸ்வை:ஸாகம் யாஸ்யஸீத்யநுஶுஶ்ரும ॥ 1॥
நைவம் த்வம் கர்துமர்ஹோऽஸிஹத்வா நோ ஹரிணீரிவ ।
நிஜத்³ரு’ஷ்டிஶராவித்³தா:⁴ ப்ரேமஸ்வரவிமோஹிதா: ॥ 2॥
த்வம் து விஸ்ம்ரு’தவாந் ப்ராய: ப்ரமோத³வநகே²லநம் ।
விஸ்மர்தவ்யம் ந சாஸ்மாபி⁴ஸ்தத்ஸுக²ம் க்ஷணமப்யஹோ ॥ 3॥
தா யாமிந்யஸ்தத்³ரஹஸ்யம் கேலயஸ்தாஶ்ச வேலய: ।
தே தே ராஸவிலாஸாத்³யா:ஸ்மர்யமாணா ஹரந்தி ந: ॥ 4॥
ப்ரமோத³வநபர்யந்தம் பூ⁴ரிகுஞ்ஜநிகுஞ்ஜபூ:⁴ ।
ப்ரமோதே³ஸ்தா²பயத்யந்த:ஸ்மரந்தீநாம் புந: புந: ॥ 5॥
கதா³சித்³ப⁴வதா ஸாகம் ராமஸம்பூர்ணசந்த்³ரமா: ।
கே²லந்தீநாம் வநேऽஸ்மாகம் ஸந்த்⁴யாபூ⁴த்க்ரு’ஷ்ணபக்ஷகா³ ॥ 6॥
தத: ப்ரவவ்ரு’தே த்⁴வாந்தம் கா³ட⁴ம் நவக⁴நோபமம் ।
யஸ்மிந்ப்ரத்யேகமாதா³ய பு⁴க்தவாந் நோ ரகூ⁴த்³வஹ ॥ 7॥
கதா³சித்புஷ்பாவசயே யாதா: ப்ரமுத³காநநே ।
ஸந்த்⁴யாயாமப⁴வத்³கோ⁴ஷோ க⁴நஸங்க⁴ட்டஜோऽம்ப³ரே ॥ 8॥
ததா³ ப்ரவவ்ரு’தே தி³வ்யா காமகேலிர்மநோஹரா ।
யாம் விலோக்ய முத³ம் ப⁴வ்யாம் ப்ராபுர்கீ³ர்விஶிகா²அபி ॥ 9॥
கதா³சித்ஸரயூவாரிக³ம்பீ⁴ராவர்தது³ர்த⁴ரம் ।
வயம் ச த³தி⁴ விக்ரேதும் யாதுகாமா: புரம் ப்ரதி ॥ 10॥
ததா³ த்வம் காமஸௌந்த³ர்யக³ம்பீ⁴ரேऽஸ்மிந்நதீ³ஜலே ।

ஸௌவர்ணீம் நாவமாரோப்ய க்ரமாத்தரிதவாநஸி ॥ 11॥
கதா³சித்³ க⁴ட்டரக்ஷாயை நியுக்தே கோ³பபூ⁴ப்⁴ரு’தா ।
க³ச்ச²தீர்த³தி⁴விக்ரேதும் மத்⁴யே மார்க³ம் நிருத்³த⁴வாந் ॥ 12॥
கதா³சித்³ரத²மாரோப்ய ஸௌவர்ணமணிகிங்கிணீம் ।
வநாத்³வநாந்தரம் நீத்வா ஶோபா⁴ம் த³ர்ஶிதவாநஸி ॥ 13॥
கதா³சிந்மாத⁴வே மாஸி குஸுமாகரஶோபி⁴நி ।
தி³வாநிஶமவிஜ்ஞாய நித்யம் விஹ்ரு’தவாநஸி ॥ 14॥
கதா³சிந்நிஷ்டு²ரே க்³ரீஷ்மமாஸே தி³வ்யே து பாத²ஸி ।
ஜலகேலீ:ஸஹாஸ்மாபி: ⁴ க்ரு’தவாநஸி ஸுந்த³ர ॥ 15॥
கதா³சித்³ பூ⁴ரிவர்ஷாயாம் ரத்நாத்³ரேரதி⁴கந்த³ரம் ।
வார்ப்⁴ரு’தோ ஜவநீக்ரு’த்ய ரதவாந் ஶ்ரீக³ணை:ஸஹ ॥ 16॥
கதா³சித்³தே⁴மநே காலே குஞ்ஜாப்⁴யந்தரவேஶ்மஸு ।
ஹஸந்தீஸாம்யமாநேதும் தூலை: ஸேவிதவாநஸி ॥ 17॥
கதா³சிச்சை²ஶிரே காலே லதிகா இவ புஷ்பிணீ: ।
மருத்வாநிவ தீ⁴ரஸ்த்வம் ப்ரிய கம்பிதவாँஶ்ச ந: ॥ 18॥
இத்த²ம் தத்தத்காலதே³ஶே தத்தத்தாரூண்யவேஶிதா ।
தத்தத்³வல்லீ வீதீ² பத:² பீத்வா ப்ரேமாம்ரு’தம் ரஸம் ॥ 19॥
தத்தத் காமக்ரீடா³ யஸ்ய ஸஞ்சிதஸ்வர்நிவிடா³கார: ।
ஶ்ரீராமேந்தோ³ர்ஜிதவாநஸி கந்த³ர்பாணாம் கிமபி பரார்த⁴ம் ॥ 20॥
ஏவம் த்வம் ரமயாஸ்மாந் ஸ்வாநந்த³ரஸஸாக³ரே ।
ப்ரத்யேகம் ப³ஹுலீக்ரு’த்ய ராமேந்தோ³ ரதவாநஸி ॥ 21॥
அது⁴நா தாநி தாநீஹ ஸுகா²நி விமுகே² த்வயி ।
பர்ணவத்கண்டகாநீவ பே⁴த்ஸ்யந்தி ஹ்ரு’த³யாநி ந: ॥ 22॥
மைவம் கார்ஷீ: கதா³பி த்வம் வநிதாவத⁴பாதகம் ।
விக்ரமீ புँஸ்வபா⁴வத்வாத³யி த்வம் நிஷ்டு²ரோऽப்யஸி ॥ 23॥
ப்ரமோத³வநசந்த்³ரஸ்ய தவ ப்ரிய சகோரிகா: ।
ந கே²த³ய மநாங் மாநிந் மநோஜ்ஞாசரிதோ ப⁴வ ॥ 24॥

விஸ்ம்ரு’த்ய நிகி²லாம் சேஷ்டாம் மஹாமாது⁴ர்யவார்நிதி⁴ம் ।
ஶுஷ்ககாஷ்ட²ஸ்வபா⁴வம் ச கத²முத்ஸோட⁴வாநஸி ॥ 25॥
கோऽயம் க்ரமோ ரஸிகபுங்க³வ ஸார்வபௌ⁴ம
யத்³பூ⁴ரிஶ:ஸுக²ஸுதோ⁴த³தி⁴நிர்வ்ரு’தாநாம் ।
ஆர்த்திப்ரவேகமநுபா⁴வயஸி ஸ்வபா⁴வாத்
ஸ்வாநந்த³ஸாரஸமுதா³யமயோऽபி ஸந் ந: ॥ 26॥
ஈஶோऽபி ஸர்வபு⁴வநஸ்ய நிஜே வஶோऽஸி
ப்ரேமைகவஶ்யஹ்ரு’த³யோऽஸிஸுஸாத⁴நோऽஸி ।
நிர்வாஞ்ச²நோऽஸிஸ கத²ம் ரகு⁴நந்த³ந த்வம்
கர்மாதிகோ⁴ரமிஹ கர்துமதோ²த்³யதோऽஸி ॥ 27॥
மைவம் கார்ஷீ: ப்ரபோ⁴ தஸ்மாத் ப்ரமோத³வநது:³ஸஹம் ।
விரஹம் கர்துமர்ஹோऽஸி ரஸிகேந்து³மஹாமணே ॥ 28॥
அத² சேத்த்வமிமம் நாத²ஸங்கல்பம் க்ரு’தவாநஸி ।
ததா³ ந: ப்ராணநிர்வ்ரு’த்த்யாத்³யுபாயம் ஶிக்ஷயாதி⁴ஹந் ॥ 29॥
அஸமக்ஷே த்வயி ஸ்வாமிந் கிம் கார்யம் ஸேவகை: ஜநை: ।
ஸ்வர்போ⁴க³ம் வாபி ஸம்ந்யாஸமரண்யம் வா விரக்தித: ॥ 30॥
யை: காலதி³ங்நிமிஷபி⁴த்திபதா³ந்தரேऽபி
ஸோட: ⁴ கதா³சித³பி நைவ ப⁴வத்³வியோக:³ ।
தே ஜீவநம் ஸமதி⁴க³ம்ய கத²ம் ஸஹந்தாம்
ஶ்ரீமந் மஹாவிரஹதா³வஜபாபகீர்திம் ॥ 31॥
தஸ்மாத்த்வயி த்³ரு’ஶோர்த்³வந்த்³வாத்³தூ³ரம் யாதே ப்ரியோத்தம ।
கிம் கார்யம் ப⁴க்தவர்கே³ண தத³ஸ்மாஸ்வநுஶிக்ஷய ॥ 32॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமயாத்ராநாம
த்³விசத்வாரிம்ஶோத்⁴யாய: ॥ 42॥
32/1904

043. ராமயாத்ராயாம் புரப்ரவேஶோநாம ராமகீ³தாயாம்
த்ரிசத்வாரிம்ஶோऽத்⁴யாய: ।

ப்³ரஹ்மோவாச ।

இதி தாஸாம் வச: ஶ்ருத்வா ராம: காருணிகோத்தம: ।
த³தௌ³ ப்ரதிவசஸ்தாஸாம் ஸ்மித்வா ஸம்மோஹயந்நிவ ॥ 1॥
ஶ்ரீராம உவாச ।
அஹோ ப்ரியா மத்ஸ்வரூபா மத்கேதி ஸுக²ஸம்ஶ்ரயா: ।
நைவம் விலபிதும் யோக்³யா ப⁴வந்த்யோ நித்யஸங்க³தா: ॥ 2॥
வ்யாபிவைகுண்ட²லோகேऽஸ்மிந் ப்ரமோத³விபிநாபி⁴தே⁴ ।
மதீ³யே சிந்மயே தி³வ்யே ப⁴வந்த்யோ ஹ்யபி தே³வதா: ॥ 3॥
ஶ்ரீமதீ ஜாநகீ ஸீதா மதீ³யா பரமப்ரியா ।
தத³ம்ஶா:ஸகலா யூயம் நித்யம் ஸந்நிஹிதா மயி ॥ 4॥
சந்த்³ரஸ்ய சந்த்³ரிகா யத்³வத்தபநஸ்ய ப்ரபா⁴ யதா² ।
ப்ரு’தி²வ்யா இவ ஸம்ப³ந்தோ⁴ க⁴டஸ்யேவ க⁴டத்வகம் ॥ 5॥
அஸாதா⁴ரணமேவைஷா மதீ³யம் லக்ஷணம் ப்ரியா ।
தத³ம்ஶத்வாத்³ப⁴வத்யோऽபி மதீ³யம் லக்ஷணம் பரம் ॥ 6॥
விஶ்லேஷோ ந கதா³ப்யஸ்தி ப⁴வதீபி: ⁴ ஸமம் மம ।
நாபூ⁴ந்ந ப⁴விதா வாபி சிந்மயேऽஸ்மிந் மஹாபுரே ॥ 7॥
யதா²ஹம் ஸச்சிதா³நந்த³ரூப:ஶ்ரீவிக்³ரஹம் த³த⁴த் ।
ததை²வ மத்ப்ரியா யூயம் ஸச்சிதா³நந்த³விக்³ரஹா: ॥ 8॥
லீலேக்ஷயா யதை²வாஹம் நிர்கு³ணோऽபி கு³ணாத்மக: ।
ததா² ப்ரியா ப⁴வந்த்யோபி நாநுஶோசிதுமர்ஹத² ॥ 9॥
லீலா கு³ணமயீ ஹ்யேஷா மதீ³யா நிர்கு³ணாபி ச ।
நைதே கு³ணா: ப்ராக்ரு’தத்வம் கதா³சித் கலயந்தி ச ॥ 10॥
ப்ரமோத³வநகுஞ்ஜாஶ்ச ப்ரமோத³வநமேதி³நீ ।
ப்ரமோத³வநகா³வஶ்ச ப்ரமோத³வநபூ⁴ரியம் ॥ 11॥
மாங்க³ல்யா ச க³வேந்த்³ரஶ்ச கோ³பா கோ³ப்ய: க²கா³ ம்ரு’கா:³ ।
ஸர்வம் ப்³ரஹ்மமயம் நித்யம் ஸச்சிதா³நந்த³விக்³ரஹம் ॥ 12॥
அபி ஸ்மரத² யத்³த்³ரு’ஷ்டம் தி³வ்யே ப்ராஸாத³வேஶ்மநி ।
த்³வாரகாம் மது²ராம் சைவ ஶ்ரீமத்³வ்ரு’ந்தா³வநம் ததா² ॥ 13॥
ப்ரமோத³விபிநஸ்தே²ऽஸ்மிந் ப்ரமோத³வநமுத்தமம் ।

தத்ர மாம் நித்யலீலாஸ்த²ம் ஸ்வாத்மநி சைவ ஸுவ்ரதா: ॥ 14॥
ருக்மிணீம் ஜாநகீம் சைவ ஸஹஜாம் ப்ரியமீஶ்வரீம் ।
அபரா ஸே ப்ரியா ப⁴க்தா ப⁴க்திரூபா ததா²பரா ॥ 15॥
மத்தோऽபி மம ப⁴க்தாநாம் மம ப⁴க்திர்விஶிஷ்யதே ।
யதா²ஹம் வஶ்யதாம் யாமி ஸா மத்தோऽப்யதி⁴கைவ ஹி ॥ 16॥
ப்ரேமநேத்ரா பா⁴வமுகீ² ரஸகா³த்ரீ ரதிஸ்தநீ ।
ராகா³தா⁴ரா மஹாபா⁴வஹ்ரு’த³யா மே ப்ரியா பரா ॥ 17॥
ஸைஷா மத்³வாமதநுகா³ஸுந்த³ரீ மது⁴ரஸ்மிதா ।
ஸீதேதிஸாதி⁴கேத்யாக்²யா ஸஹஜேதி ச கீர்திதா ॥ 18॥
மோதி³நீதி ஸதா³க்²யாதா மந்மநோமோத³தா³யிநீ ।
ஶய்யாஸநாடநஸ்தா²நே யாம் ப⁴வந்த்யோऽப்⁴யஸூயத² ॥ 19॥
இயம் ஹி ஸர்வலீலாநாமேகைவாஸ்தி ப்ரவர்த்திகா ।
நாநயா ரஹித: க்வாபி ப⁴விஷ்யாமி ம்ரு’கே³க்ஷணா: ॥ 20॥
யூயம் தத³ம்ஶபூ⁴தத்வாந்நித்யம் ஸந்நிஹிதா மயி ।
மத்³கா³த்ரகிரணாகாரா: கிமர்த²மநுஶோசத² ॥ 21॥
கோ³ப்ய ஊசு: ।
ஏவம் சேத்தர்ஹி ஶ்ரீராம ப்ரவாத:³ கோऽயமுத்தி²த: ।
அயோத்⁴யாம் யாஸ்யதி ஶ்ரீமாந் பித்ரோராஜ்ஞாவஶம்வத:³ ॥ 22॥
தச்ச்²ருத்வா ஸஹஜோ லோகே மஹாந் கே²தோ³ऽப்⁴யஜாயத ।
அகாண்ட³தாண்ட³வப்ராயம் கிமித³ம் ரகு⁴புங்க³வ ॥ 23॥
லோக: கிம் விதத²ம் வ்ரதே த்வம் வா கிம் வஞ்சயஸ்யுத ।
நிர்ஹேதுகோ ந சைவாயமுதி³த:ஸுமஹாந் ஜ்வர: ॥ 24॥
ஏவம் ந:ஸம்ஶயம் சி²ந்தி⁴ ஸத்யம் ப்³ரூஹி ச ராக⁴வ ।
நாந்ரு’தம் ஹி வதே³ல்லோகோ ப⁴வதீத்யாஸ்திகம் வச: ॥ 25॥
ஶ்ரீப⁴க³வாநுவாச ।
ந லோகோ விதத²ம் ப்³ரூதே மல்லீலாத³ர்ஶகோ ஹ்யஸௌ ।
கிந்த்வஸ்மிந் விஷயே யூயம் நாநுஶோசிதுமர்ஹத² ॥ 26॥
புரா க²லு ப⁴வே யூயம் தே³வம் பஶுபதிம் ப்ரபு⁴ம் ।

கோபயித்வா லப்³த⁴ஶாபா: கிஞ்சித்³ து:³க²மவாப்ஸ்யத² ॥ 27॥
த³தௌ³ஸ ப⁴க³வாந் ஶாபம் யுஷ்மப்⁴யம் மத்³வியோஜநம் ।
தேநேத³ம் ரூபமந்தர்தா:⁴ கிஞ்சித்காலம் ப⁴விஷ்யதி ॥ 28॥
தத்தத்³தே³ஹாம்ஶரூபேண ததா³யூயம் ப⁴விஷ்யத² ।
அந்தரங்க³தயா ஸர்வாம் லீலாமநுப⁴விஷ்யத² ॥ 29॥
லோகே வியோக³இத்யாக்²யா தஸ்யைவ ச ப⁴விஷ்யதி ।
ப⁴விஷ்யதி து யோऽந்தர்தி: ⁴ ஸாக்ஷாத்³த³ர்ஶீது கிஞ்சந ॥ 30॥
தத்ராப்யநவதி⁴ம் தாவதா³நந்த³ம் ஸமவாப்ஸ்யத² ।
மத்³பூ⁴யத்வாந்மத³ம்ஶாநாம் நைவம் யூயம் பி⁴தா³யுஜ: ॥ 31॥
கோ³ப்ய ஊசு: ।
கதா³ஸ ப⁴க³வாந் ருத்³ர: ஶஶாபாஸ்மாந் ப⁴வத்ப்ரியா: ।
கிம்வா தத்காரணம் ராம குத்ர தே³ஶேऽத²வா ப்ரபோ⁴ ॥ 32॥
ஶ்ரீப⁴க³வாநுவாச ।
ஏகதா³சைவ விஷயே ஶ்ரீப்ரமோத³வநாந்தரே ।
ப⁴வந்த்ய:ஸஹஜாயுக்தாஶ்சக்ரு: க்ரீடா³ம் மயா ஸஹ ॥ 33॥
ததஶ்ச ஸுரதஶ்ராந்தா உபேக்ஷ்ய ப⁴வதீரஹம் ।
மத்⁴யே நிகுஞ்ஜப⁴வநம் ரதவாந் ரமயா ஸஹ ॥ 34॥
யூயம் நிகுஞ்ஜப⁴வநஸ்யாங்க³ணே ப³த்³த⁴மண்ட³லா: ।
மத்³கு³ணாநேவ கா³யந்த்யஸ்தஸ்து:²ஸுஸ்தி²ரமாநஸா: ॥ 35॥
தத்ராஜகா³ம ப⁴க³வாந் ருத்³ர: பஶுபதி: ப்ரபு: ⁴ ।
க்ரு’த்வா வந்த³நமேதாப்⁴ய: க்வ ராம இதி ஸோऽப்³ரவீத் ॥ 36॥
நோசுஸ்தா:ஸம்ப்ரகா³யந்த்யோ ராமசாரித்ரமத்³பு⁴தம் ।
புலகை:ஸமுபேதாங்க்³ய: கலிதாஶ்ருவிலோசநா: ॥ 37॥
ருத்³ர: ப்ரதிவசோऽஶ்ருத்வா க்ரு’தாவஜ்ஞா உவாச தா: ।
ப⁴வத்யோ ராமவிஶ்லேஷம் லப⁴ந்தாமசிராத்ஸ்த்ரிய: ॥ 38॥
இத்யுக்த்வா ப்ரயயௌ ராமகுஞ்ஜாபி⁴முக²மீஶ்வர: ।
த்³ரு’ஷ்ட்வா து ஸமுபாயாந்த முத³திஷ்ட²மஹம் ப்ரியா: ॥ 39॥
ஈஷத்³விவஸநீபூ⁴தவபுஷா ரமயா ஸஹ ।

ஆதி³த்³ரியே தமீஶாநம் ஸமஸ்தைருபசாரகை: ॥ 40॥
அப்ரு’ச்ச²ம் சைவ கைலாஶாத்³ ப⁴வ்யாக³மநகாரணம் ।
ருத்³ர உவாச ।
தவ லீலாத³ர்ஶநார்த²ம் கைலாஶாத³ஹமாக³மம் ॥ 41॥
அஹோ ரஸமயீ லீலா ஶ்ரேயோகு³ணமயீ தவ ।
ஸச்சிதா³நந்தை³கமபி ந வாங்மநஸகோ³சரா ॥ 42॥
முக்தா அபி⁴ப⁴ஜந்தே யாம் தி³வ்யமாஸ்தா²ய விக்³ரஹம் ।
நிர்கு³ணாபி ப⁴வாதீதைர்கு³ணை:ஸத்த்வாதி³பி⁴பி⁴ர்யுதா ॥ 43॥
தத்³த³ர்ஶநார்த²ம் ஸங்க்ஷுப்⁴ய தபோ விஸ்ம்ரு’தவாநஹம் ।
தி³வ்யவேணுரவம் ஶ்ருத்வா ஸ்தா²நம் த்த்யக்த்வேஹ ஸங்க³த: ॥ 44॥
வாஞ்சா²மி த்வந்முகா²ம்போ⁴ஜத³ர்ஶநாம்ரு’தபாநகம் ।
அஹோ த⁴ந்யே த்³ரு’ஶௌ மத்கே யாப்⁴யாம் த்³ரு’ஷ்டோऽஸி ராக⁴வ ॥ 45॥
லீலாபரிகரோபேத:ஸ்நிக்³த⁴ஶ்யாமலவிக்³ரஹ: ।
ஸஹஜாஶக்திஸஹித:ஸஹஜாநந்த³நந்தி³த: ॥ 46॥
நமஸ்தேஸ்து நமஸ்தேஸ்து நமஸ்தேஸ்து ரகூ⁴த்³வஹ ।
நமஸ்தே நித்யலீலாயை நமஸ்தே கேலிஸம்பதே³ ॥ 47॥
நம: ப்ரமோத³குஞ்ஜாய நமோऽஸ்யை ரத்நபூ⁴மயே ।
நம:ஸாகேதது³ர்கா³ய நம:ஸரயுரோத⁴ஸே ॥ 48॥
நமஸ்தே கோ³பிகோ³பேப்⁴யோ தே⁴நுகாய நமோநம: ।
க³வேந்த்³ராய நமோ நித்யம் ஸுகி²தாய நமோநம: ॥ 49॥
நமோ க³வேந்த்³ரஸுந்த³ர்யை மாங்க³ல்யாயை நமோநம: ।
நமோ க³வேந்த்³ரகோ⁴ஷாய ஸர்வஸம்பத³மீயுஷே ॥ 50॥
நம: ப்ரமுத³வநஸ்தா²ய ராமாய பரமாத்மநே ।
ஸதா³நந்தா³ய ராமாய ஸதா³ஸீதாரமாஜுஷே ॥ 51॥
பீதாம்ப³ராய நவநீரத³நீலபா⁴ய
வம்ஶீவிஶாலரஸிநே மது⁴ராத⁴ராய ।
கோ³கோ³பகோ³பரமணீகமநீபா⁴ஸே
பா⁴ஷாந்விதாய ச நமோऽஸ்து ரகூ⁴த்தமாய ॥ 52॥

ராம த்வதீ³யமுக²பங்கஜமக்ஷிப்⁴ரு’ங்கை:³
பீத்வா த்வத³ந்யவிஷயக்³ரஹஸந்நிவ்ரு’த்ததை: ।
ஸம்ஸத்க்ரு’தார்த²மிவ ஸம்ப்ரதி மந்யமாநோ
ப்⁴ராம்யாமி பூ⁴தலமஶேஷபதா³ர்த²ஸித்³த: ⁴ ॥ 53॥
ஸரயூஸரஸம் ஶஶ்வச்சுலுகீக்ரு’த்ய நிர்வ்ரு’த: ।
கதா³ ராஸவிலாஸாதி³ பஶ்யேயம் ஸ்வாதி⁴காரத: ॥ 54॥
நித்யலீலாபரிகரே கதா³ மே க³ணநா ப⁴வேத் ।
கதா³ வீக்ஷேய ராமேந்தோ³ ப⁴வத்³வத³நசந்த்³ரிகாம் ॥ 55॥
ஸாக்ஷாத்க்ரு’திஸ்தே லீலாயா ஏஷ மேऽநுக்³ரஹ: ப்ரபோ⁴ ।
ஶ்மஶாநசாரிணோऽத்யர்த²மப⁴த்³ர பத²ஸேவிந: ॥ 56॥
அஹோ மே ராமசந்த்³ரஸ்ய த³ர்ஶநார்த²மிஹாக³ம: ।
தேந ப்ரு’ஷ்டா இமா தே³வ்யோ ந மே ப்ரதிவசோ த³து:³ ॥ 57॥
தமோரூபப்ரகாஶார்த²மிஹ க்ரோதா⁴ந்த⁴தா மம ।
நோசேதி³ஹ கு³ணாதீதே ஸ்தா²நே க்ரோத: ⁴ கத²ம் ப⁴வேத் ॥ 58॥
அக⁴ம் மமைதத் க்ஷந்தவ்யமபராத⁴நமீஶ்வர ।
யத்த்வத்பரிகரஸ்யாபி ஶாபோ த³த்தோ மயா ப்ரபோ⁴ ॥ 59॥
ததா³ஹமுக்தவாந் ருத்³ரம் ப⁴க³வந்நேவமேவ தத் ।
ததா²பி மே சிகீர்ஷாயா:ஸாத⁴நாயைவ கல்பதாம் ॥ 60॥
க³வேந்த்³ரஸ்ய மஹாதா⁴ம்நி நித்யம் நிவஸதோ மம ।
அவதாரார்த²ஸம்ஸித்³த்⁴யை ஶாபோऽயம் தே ப⁴விஷ்யதி ॥ 61॥
கௌஶல்யாயாஸ்ததா³ மாது: பிதுர்த³ஶரத²ஸ்ய ச ।
ஸந்தோஷணம் ததா² ஜ்ஞாதிஸ்வஜநாநாம் ஸுகோ²த்³ப⁴வ: ॥ 62॥
வத⁴ஶ்ச ராவணாதீ³நாம் ஸமுத்³தா⁴ரஸ்ததா² ஶிவ ।
பஶுபக்ஷ்யந்த்யஜாதீ³நாம் கஷ்மலாக்ராந்தசேதஸாம் ॥ 63॥
அவதாரக்ரு’த்யமேதாவத்கரிஷ்யாமி மஹேஶ்வர ।
தத³ர்த²ம் தவ ஶாபோऽயமுத்³பூ⁴தோऽஸ்த்யத்ர மா ஶுச: ॥ 64॥
மச்சிகீர்ஷாநுகூலத்வாந்ந தே ஶாபோ ருஷாவஹ: ।
ஸ்வைரம் விஹர ஸம்ஸித்³தோ⁴ மத்³ப⁴க்தாந் ம்ரு’ட³யந் ப்ரபோ⁴ ॥ 65॥

ஏவமுக்தோ மயா ஶம்பு⁴ரபி⁴வந்த்³ய புந: புந: ।
நிர்ஜகா³ம நிஜம் ஸ்தா²நம் கைலாஸாக்²யம் மநோஹரம் ॥ 66॥
யுஷ்மாகமேவம் ஸஞ்ஜாதோ ருத்³ரஶாபோऽதிது³ர்த⁴ர: ।
யூயம் தஸ்ய ப்ரபா⁴வேண மத்³வியோக³மவாப்ஸ்யத² ॥ 67॥
பரந்த்வத்ராபி விஶ்லேஷே ஸந்நிலீய மத³ம் ஶ‍்ரு’ணு (1)॥ 68॥
மத்ஸாயுஜ்யம் பரிப்ராப்ய மத்தாதா³த்ம்யமவாப்ஸ்யத² ।
மதா³நந்தோ³த³தௌ⁴ மக்³நா:க்ஷணவத்³யாபயிஷ்யத² ॥ 69॥
மத்³வியோக³ம் ஸுது³ர்த⁴ர்ஷம் நைவ ஜ்ஞாஸ்யத² மத்ப்ரியா: ।
தாவத்க்ரு’த்வாவதாரார்த²மாக³மிஷ்யாமி வ: புந: ॥ 70॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமயாத்ராயாம்
புரப்ரவேஶோநாம ராமகீ³தாயாம் த்ரிசத்வாரிம்ஶோऽத்⁴யாய: ॥ 43॥
70/1974

044. ராமகீ³தாயாம் சதுஶ்சத்வாரிம்ஶோऽத்⁴யாய: ।
ப்³ரஹ்மோவாச ।
ஏவம் ப்ரபோ³தி⁴தா கோ³ப்யோ ருத்³ரஶாபஸ்ய காரணம் ।
விஶ்வஸ்ய து:³க²பூ⁴யிஷ்டா:²ஸமவோசந் ரகூ⁴த்³வஹம் ॥ 1॥
கோ³ப்ய ஊசு: ।
ஸ்வாமிந் பா⁴விபதா³ர்தா²நாம் ப்ரதீகாரோ ந வித்³யதே ।
ததா²பி த்வாம் ப்ரபந்நாநாம் நார்தி:ஸ்யாத் கர்ஹிசித் ப்ரபோ⁴ ॥ 2॥
அயமேவ ப்ரதீகாரோ ப⁴வது:³க²நிவர்ஹணே ।
யத்த்வச்சரணபாதோ²ஜதரணித்³வந்த்³வ ஸேவநம் ॥ 3॥
நிவ்ரு’த்தாகி²லதர்ஷாஸ்தே ஹம்ஸா: பரமபா⁴வுகா: ।
பாரங்க³தா ப⁴வாம்போ⁴தே: ⁴ ஸ்தி²தாஸ்த்வத்ஸமுபாஶ்ரயாத் ॥ 4॥
கத²ம் ப⁴க்தா: ப்ரபத்³யந்தே கேந பா⁴வேந ராக⁴வ ।
தத³ஸ்மாநுபதே³ஶேந போ³த⁴யஸ்வ க்ரு’பாவஶாத் ॥ 5॥
த்வத்³வியோக³ப⁴வா ப்ராய: பரமார்திர்ப⁴விஷ்யதி ।
கத²ம் நு தாம் தரிஷ்யாமோ நித்யம் த்வத்ஸங்க³ஸம்ஶ்ரயா: ॥ 6॥

கத²ம் த்வத்³விரஹே காலே வ்யூஹோ லீநோ ப⁴விஷ்யதி ।
வ்ரஜஸ்த்ரீணாம் ஸமூஹோऽஸௌ ப⁴வல்லீலைகஸம்ஶ்ரய: ॥ 7॥
ராம உவாச ।
யதா² ப⁴க்தா: ப்ரபத்³யந்தே யேந பா⁴வேந வா ப்ரியா: ।
தத்³வ:ஸமுபதே³ஶேந போ³த⁴யாமி விஶேஷத: ॥ 8॥
ஏகாந்தே விமலே க்ஷேத்ரே யோக³க்ஷேமம் விதா⁴ய ச ।
மந்நிஷ்டா²ம் பா⁴வநாம் குர்யாத்³ யதா² ஶீக்⁴ரம் ப⁴வம் தரேத் ॥ 9॥
வைதி³கைஸ்தாந்த்ரிகை: கர்மவ்யூஹை:ஸுவிமலே ஹ்ரு’தி³ ।
ப்ரவ்ரு’த்தௌ பா⁴வநாம் யாதாம் தாம் குர்யாந்மது³பாஶ்ரயாம் ॥ 10॥
ஹ்ரு’த்புண்ட³ரீகமத்⁴யே து ஸாகேதம் பா⁴வயேந்முஹு: ।
தத்ர மாம் பா⁴வயேத் பூர்ணம் லீலாபி: ⁴ புருஷம் பரம் ॥ 11॥
யத்³தி⁴ கிஞ்சித்³வஸ்துஜாதம் பா⁴வயேத்தந்மதா³த்மகம் ।
மத்த: பரம் நைவ கிஞ்சிந்மயீத³ம் ஸர்வமேவ து ॥ 12॥
பூ⁴ர்ஜலம் பாவகோ வாயு: க²ம் மநோமண்ட³லம் தி³ஶ: ।
ப்ரக்ரு’தி: புருஷோ ப்³ரஹ்ம ஜ்ஞேயம் ஸர்வம் மதா³த்மகம் ॥ 13॥
மத்த: ப்ரவர்ததே ஸர்வம் ப்ரபஞ்சோऽயம் மதா³த்மக: ।
மத்கார்ய:ஸந்ததோ நித்யம் மய்யேவ வ்யபதி³ஶ்யதே ॥ 14॥
மய்யாத்மரதிமாயாதே லீயந்தே ப⁴ஶிதா யதா² ।
ஸ்வரூபாநவ போ³த⁴ஶ்ச மநோ தே³ஹேந்த்³ரியாதி³ஷு ॥ 15॥
ஸ்வதாதா³த்ம்யா வபா⁴ஸஶ்ச ஸா வித்³யா பரிகீர்திதா ।
வ்யோமவத்³வ்யாபகம் ப்³ரஹ்ம கிஞ்சிந்மாயாம்ஶசேஷ்டிதம் ॥ 16॥
ஸர்வத: பாணிபாத³ம் ச ஸர்வதோத்³ரு’க்ஶிரோமுக²ம் ।
ஸர்வதோ நாஸிகாஶ்ரோத்ரே ஸர்வமாவிஶ்ய திஷ்ட²தி ॥ 17॥
அநந்தா மூர்த்தயஸ்தஸ்ய பி⁴ந்நாபி⁴ந்நஸ்வரூபிண: ।
ஏகோऽஹம் ப³ஹு ப⁴வேயேதீச்சா² தஸ்யாப⁴வத் கதா³ ॥ 18॥
ததோऽவர்தத லோகோऽஸௌ ஜட³ஜீவாந்தராத்மபி: ⁴ ।
ஸந்மாத்ரம் பா⁴தி ஸர்வத்ர ந பா⁴தி ச சித³ந்தரா ॥ 19॥
ஸந்மாத்ரம் ஜட³़வர்கோ³ऽயம் சிந்மாத்ரோ ஜீவ ஈரித: ।

ஸச்சிதா³நந்த³ரூபோ வாப்யந்தராத்மா மஹேஶ்வர: ॥ 20॥
ஜட:³ஸ்பு²ரதி ஜாக்³ரத்ஸு ஸ்வப்நே பா⁴தி சித³ந்தரா ।
ஸுஷுப்தௌ ஸச்சிதா³நந்தோ³ஹ்யந்தராத்மா ப்ரகாஶதே ॥ 21॥
யல்லீநா அவதிஷ்ட²ந்தே ஸ்வரூபாநந்த³போ⁴கி³ந: ।
ஆநந்த³மய ஆநந்த³பு⁴கி³த்யுபநிஷத்ஸு ஸ: ॥ 22॥
துரீயஸ்த்வஹமேதேப்⁴ய:ஸம:ஸர்வத்ர ஸர்வக:³ ।
வித்³யயா து யதா³ வித்³யா நஶ்யதி த்⁴வாந்தவத்³ருசா ॥ 23॥
ததா³ஸ பரமாநந்த:³ ப்ரகாஶாத்மா ப்ரகாஶதே ।
ஸர்வாத்⁴யாஸநிவ்ரு’த்தௌ து ஶுத்³தா⁴ தே³ஹேந்த்³ரியாத³ய: ॥ 24॥
மல்லோகாநந்த³போ⁴கா³ர்ஹா ஜாயந்தே தே மதா³த்மகா: ।
நித்யலீலாம் ததா³ பஶ்யேந்மத்³ப⁴க்தோ மத்ஸ்வரூபிணீம் ॥ 25॥
ந யத்ர ஶோகோ ந ஜரா ந ம்ரு’த்யுர்ந மதா³த³ய: ।
தந்மதீ³யம் பரம் ஸ்தா²நம் மத்³ப⁴க்த:ஸம்ப்ரபத்³யதே ॥ 26॥
யஸ்மாந்ந புநராவ்ரு’த்தி:ஸர்கா³தா³வபி ஜாயதே ॥ 27॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமகீ³தாயாம்
சதுஶ்சத்வாரிம்ஶோऽத்⁴யாய: ॥ 44॥
27/2001

045. ராமகீ³தாயாம் பஞ்சசத்வாரிம்ஶோऽத்⁴யாய: ।
ஶ்ரீப⁴க³வாநுவாச ।
நவதா⁴ ப⁴க்திருத்³தி³ஷ்டா ஶ்ருதிஸங்கீர்தநாதி³பி: ⁴ ।
கர்மஜ்ஞாநோபாஸநாபி: ⁴ ப்ரத்யேகம் த்ரிவிதை⁴வ ஸா ॥ 1॥
ஸப்தவிம்ஶதிதா⁴ பி⁴ந்நா கு³ணை:ஸத்த்வாதி³பி: ⁴ புந: ।
ஏகாஶீதிப்ரகாரேண ப⁴க்தியோக:³ ப்ரகீர்தித: ॥ 2॥
நிர்கு³ணா த்வேகரூபைவ மந்நிஷ்டா² மத்ப²லோத³யா ।
மத்ஸ்வரூபாத்மிகா நித்யம் பூ⁴யோ மத்ப்ரேமலக்ஷணா ॥ 3॥
ந தாம் த³தா³மி கர்மிப்⁴யோ ந ஜ்ஞாநிப்⁴ய: கதா³சந ।
நோபாஸகேப்⁴யோ நாஜ்ஞேப்⁴யோ நசாந்யேப்⁴யோ ம்ரு’கே³க்ஷணா: ॥ 4॥

மந்நிஷ்டே²ப்⁴யோ த³தா³ம்யேநாம் யதா² யுஷ்மப்⁴யமங்க³நா: ।
கர்மாணி ஜ்ஞாநயோகா³ஶ்ச ஸம்ந்யாஸாஶ்ச ப்ரு’த²க்³விதா: ⁴ ॥ 5॥
தே மத்ஸ்வரூபநிஷ்டா²யா: கலாம் நார்ஹந்தி ஷோட³ஶீம் ।
தஸ்மாத் ஸ்வரூபநிஷ்டோ² ய:ஸ ஸர்வேப்⁴யோ விஶிஷ்யதே ॥ 6॥
கர்மோபாஸ்திஸ்ததா² ஜ்ஞாநம் விஹிதாதி³தரத்ர து ।
மத்ஸ்வரூபைகநிஷ்ட²ஸ்ய ஸர்வம் ப்ரேமைகலக்ஷணம் ॥ 7॥
அஹமேவ ப²லம் யேஷாம் ந ஸ்வர்கா³தி³ கத²ஞ்சந ।
ஸ்வர்கா³தி³ப²லகம் காம்யம் கேவலம் ஹ்யாதி⁴பௌ⁴திகம் ॥ 8॥
ஆத்⁴யாத்மிகம் சித்தஶுத்³த்⁴யா ஜ்ஞாநைகப²லகம் ப்ரியா: ।
கேவலம் கர்ம மந்நிஷ்ட²மாதி⁴தை³விகமுத்தமம் ॥ 9॥
அதா²தி⁴பௌ⁴திகம் ஜ்ஞாநம் ஜீவப்ரத்யக்ஷஸாத⁴நம் ।
அக்ஷரம் ப்³ரஹ்ம ஸாக்ஷாத்த்வஹேதுராத்⁴யாத்மிகம் ஸ்ம்ரு’தம் ॥ 10॥
பரப்³ரஹ்மாநந்த³பத³தா³யகம் ஹ்யாதி⁴தை³விகம் ।
மத்ஸ்வரூபாநந்த³போ⁴க³ஹேதுஸ்துர்யம் தது³ச்யதே ॥ 11॥
உபாஸநாபி த்ரிவிதா⁴ பூர்வவத்ஸமுதீ³ரிதா ।
ஜீவப்³ரஹ்மபரப்³ரஹ்மஸாக்ஷாத்காரவிதா⁴யிநீ ॥ 12॥
அஹமேவ ப²லம் யஸ்யா:ஸா துர்யா பரிகீர்திதா ।
நிர்கு³ணம் பா⁴வமாபந்நா ஸர்வதோऽபி விஶிஷ்யதே ॥ 13॥
கோ³ப்ய ஊசு: ।
ஸர்வைரபி ப்³ரஹ்மவித்³பி⁴ஸ்த்வம் லப்⁴யோऽஸி நரோத்தம ।
உத கஶ்சித்³விஶேஷோऽஸ்தி தந்நோ ப்³ரூஹி ரகூ⁴த்தம ॥ 14॥
கேசித்து வாமதே³வாத்³யா:ஸம்லீநாஸ்த்வயி கேவலம் ।
கேசித்புநர்மஹாபா⁴கா³ஸ்த்வயா போ⁴கா³ந்நு பு⁴ஞ்ஜதே ॥ 15॥
வரிஷ்டா: கேऽப⁴வந் தேஷாம் தவ வேத³ஸ்ய வா மதா: ।
ஏதத்³வேதி³துமிச்சா²மஸ்த்வத்த: கமலலோசந ॥ 16॥
ஶ்ரீப⁴க³வாநுவாச ।
அக்ஷரம் கத்²யதே ப்³ரஹ்ம ஸர்வவேதா³ந்தகோ³சரம் ।
புச்ச²பூ⁴தம் ப்ரதிஷ்டா² ஸே தத்³கே³யம் யோக³வித்தமை: ॥ 17॥

மமைவ ஸம்ப்ரகாஶோऽஸாவுத்³யோத இவ பா⁴ஸ்வத: ।
புருஷாக்ரு’தேர்மே தே³ஹோऽஸௌ க்³ரு’ஹிண்யஶ்ச க்³ரு’ஹம் மம ॥ 18॥
பா⁴ஸ்வதஶ்ச ப்ரபா⁴ தி³வ்யா யதா²வத³வதா⁴ர்யதாம் ।
ஸ ஏவ சிந்மயோ லோகோ யத்³க³த்வா ந நிவர்ததே ॥ 16॥
தஸ்ய விஜ்ஞாநமாத்ரேண தந்மயோ ஜாயதே நர: ।
தத்ரைவாப்யேதி யத்ராஸ்ய பே⁴த³த்³ரு’ஷ்டிர்நிவர்த்ததே ॥ 20॥
ஜந்தோர்மதி³ச்ச²யா சேத்து ப⁴க்தி:ஸமுபஜாயதே ।
ததா³ மயா ஸர்வகாமபோ⁴கா³ந் ப்ராப்நோதி மத்பர: ॥ 21॥
அந்யதா² த்வக்ஷரே தா⁴ம்நி லீநஸ்திஷ்டே²த³கம்பந: ।
கிம் த்வஸ்யாபி ப⁴வேத்³பா⁴வி ப⁴க்தி ஸ்வரூபயோக்³யதா ॥ 22॥
ந ஹ்யப்³ரஹ்மஜ்ஞே கதா³பி ப⁴க்தி:ஸமுபஜாயதே ।
மயி ஸத்³தா⁴ரணா ஹேதுர்யதா³ஹ ஶ்ருதிரூர்ஜிதா ॥ 23॥
ப⁴க்திம் வைதீ⁴முபாஶ்ரித்ய மந்நிஷ்டோ² மயி லீயதே ।
ப்ரேமமாத்ரஸ்பு²ரத்³பா⁴வோ பு⁴ங்க்தே போ⁴கா³ந் மயா ஸஹ ॥ 24॥
ப்ரமோத³வநகுஞ்ஜஸ்தோ² நித்யலீலாநுபா⁴வக: ।
ஸக்²யவாத்ஸல்யதா³ஸ்யாதி³மஹாபா⁴வைர்விபா⁴வித: ॥ 25॥
இதி ஶ்ரீமதா³தி³ராமாயணே ப்³ரஹ்ம பு⁴ஶுண்ட³ஸம்வாதே³ ராமகீ³தாயாம்
பஞ்சசத்த்வாரிம்ஶோऽத்⁴யாய: ॥ 45॥
25/2026

046. ராமகீ³தாரஹஸ்யோபாக்²யாநே ஷட்சத்வாரிம்ஶோऽத்⁴யாய: ।
கோ³ப்ய ஊசு: ।
கிம்ஸ்வரூபோ மதோ ஜீவ:ஸம்ப³ந்தோ⁴ ப்³ரஹ்மணா ச க: ।
கீத்³ரு’ங்மதம் பரம் ப்³ரஹ்ம அக்ஷரம் வாபி கீத்³ரு’ஶம் ॥ 1॥
ஶ்ரீப⁴க³வாநுவாச ।
ஸாவயவோ ஹ்யஸௌ ஜீவ:ஸ்வசைதந்யகு³ணேந து ।
ஸர்வம் புரமபி⁴வ்யாப்ய வர்த்ததே தீ³பவத்³ க்³ரு’ஹே ॥ 2॥
யோகே³ந மத்ப்ரஸாதா³த்³வா தத்ஸ்வரூபம் ப்ரகாஶதே ।

நிர்தூ⁴மாநலஸங்காஶம் நிரப்⁴ரவிது⁴ஸந்நிப⁴ம் ॥ 3॥
ததா³ ப்³ரஹ்மாண்ட³கோடீநாமாஶ்ரயத்வமியாத³யம் ।
அம்ஶ்யம்ஶபா⁴வ:ஸம்ப³ந்தோ⁴ ப்³ரஹ்மணா ஸஹ தஸ்ய து ॥ 4॥
அக்³நிநா மஹதா யத்³வத்³விஸ்பு²லிங்க³ஸ்ய கீர்தித: ।
நஹி ஜ்ஞாதே விஸ்பு²லிங்கே³ வஹ்நிர்ந ஜ்ஞாயதே மஹாந் ॥ 5॥
ப்ரேமாக்²யஶ்சைவ ஸம்ப³ந்தோ⁴ யேந ப்ராப்நோதி மாநவ: ।
அக்ரியே கர்மஸம்ப³ந்தோ⁴ ந க⁴டேத கதா³சந ॥ 6॥
அஜ்ஞேயே ஜ்ஞாநஸம்ப³ந்தோ⁴ ந ப⁴வேச்ச கத²ஞ்சந ।
ப்ரேமாக்²யஸ்து மஹாந் யோகோ³ நித்யம் மம ரஸாபி⁴த: ⁴ ॥ 7॥
ஜீவநிஷ்டோ²ऽபி ஸ பரப்³ரஹ்மண்யேவ து ஸம்ப⁴வேத் ।
ஸங்க்²யாபதா³ர்தா² த்³வித்வாத்³யா:ஸம்யோக³ஶ்ச யதா² ப்ரியா: ॥ 8॥
வ்யாஸஜ்யைவ து வர்த்தந்தே யதா² ப்ரேமாபி பு³த்⁴யதாம் ।
ஸர்வாதி⁴கஶ்ச ஸுத்³ரு’டோ⁴ விஷயேப்⁴ய: பராங்முக:² ॥ 9॥
மாஹாத்ம்யஜ்ஞாநஸம்ஸ்காரோ விநிர்தூ⁴தரஜஸ்தம: ।
பரமாநந்த³பாதோ²தி: ⁴ ப்ரேமா நிரதிஶாயித: ॥ 10॥
தேநாபி ஜீவநிஷ்டே²ந ப்³ரஹ்ம ஸம்ப³த்⁴யதே பரம் ।
யேநைவ த்³வாரபூ⁴தேந நித்யேந தத³வாப்நுயாத் ॥ 11॥
தத்ஸாத⁴நமஹம் பூர்ணோ நிருபாதி: ⁴ க்ரு’பாஶ்ரய: ।
க்ரு’பயாமி பரம் யஸ்மை தஸ்மை ப்ரேம பரம் த³தே³ ॥ 12॥
கோ³ப்ய ஊசு: ।
த்வம் ஸர்வேஷாம் ஸம: ப்ரேயாந் ஸர்வேஷாம் ஸாத⁴ந: ப்ரபோ⁴ ।
கஸ்மை த³தா³ஸி நோ கஸ்மை வேத்துமிச்சா²மஹே த்வத:³ ॥ 31॥
ஸர்வேஷாம் முக்திரேவ ஸ்யாத் ஸர்வே ஸ்யு: ப்ரேமபா⁴கி³ந: ।
ஸாதா⁴ரண்யாத்தவ ஶ்ரீமந் ப்ரேமத³ஸ்ய ப்ரியஸ்ய ச ॥ 14॥
ஶ்ரீப⁴க³வாநுவாச ।
அநேகஜந்மஸம்ஸித்³த⁴கர்மஜ்ஞாநாதி³பா⁴கி³நே ।
த³தா³மி பரமம் ப்ரேம பரிதுஷ்டோ முஹு: ப்ரியா: ॥ 15॥
ந ஸர்வஸ்மை த³தா³ம்யேதத் பரமாநந்த³லக்ஷணம் ।

கர்மபி⁴ஶ்சித்தஸம்ஶுத்³தோ⁴ ஜ்ஞாநேந ச்சி²ந்நஸம்ஶய: ॥ 16॥
ஶ்ரவணாதி³முஹுர்ப⁴க்திஸாத⁴நை:ஸாதி⁴தாக்ரு’தி: ।
ஜநோ யோ மாம் ப்ரபத்³யேத ஜ்ஞாத்வா பரமபூருஷம் ॥ 17॥
தஸ்மை த³தா³மி தாம் ப⁴க்திம் ப்ரேமாக்²யாம் மது³பாஶ்ரயாம் ।
தாம் லப்³த்⁴வா சாபரம் லாப⁴ம் மந்யதே ந ஜக³த்த்ரயே ॥ 18॥
ஶ்ரத்³தா⁴வாந் ப்³ரஹ்மநிஷ்ட²ஶ்ச பரப்³ரஹ்மரஸோத்ஸுக: ।
வீதராகோ³ விஷயதோ மத்ப்ரேம லப⁴தே நர: ॥ 19॥
நித்யலீலாரஸாபி⁴ஜ்ஞ: ஶ்ருதமத்ப்ரேமலக்ஷண: ।
ஜ்ஞாத பாரமஹம்ஸ்யஶ்ச மத்ப்ரேம லப⁴தே நர: ॥ 20॥
க்வசிந்ந்ரு’த்யேத் க்வசித்³கா³யேத் க்வசித்³தா⁴வேத மத்தவத் ।
க்வசித்³த⁴ஸேத் க்வசிஜ்ஜல்பேத் க்வசித்க்ரீடே³த் க்வசித்³வதே³த் ॥ 21॥
மத்ப்ரேமமதி³ராமத்தஸ்த்ரு’ணவந்மந்யதே ஜக³த் ।
மத்ப்ரேமபா⁴கி³நோ த்³ரு’ஷ்ட்வா ப்ரஹ்ரு’ஷ்யேத் ப்ராப்தப³ந்து⁴வத் ॥ 22॥
ரமதே தை:ஸமம் நித்யம் ஸர்வஸ்வைரிவ ப³ந்து⁴பி: ⁴ ।
ப⁴க்த: பரமஹம்ஸைஶ்ச ப்⁴ராதரஸ்தஸ்ய தே ஜநா: ॥ 23॥
ஸகா²ய:ஸுஹ்ரு’த³ஶ்சைவ ப்ரியாஶ்ச ஹிதகாரிண: ।
தேஷாமர்தே² யதேந்நித்யம் ப்ராணாம்ஸ்த்யக்த்வாபி து³ஸ்த்யஜாந் ॥ 24॥
தே ஹ்யஸ்ய பரலோகஸ்ய ஸங்கி³ந:ஸுஹ்ரு’தோ³ ஜநா: ।
ஏஷ பா⁴வ:ஸமுத்³தி³ஷ்டோ யேநாऽஸௌ மாம் ப்ரபத்³யதே ॥ 25॥
தேஷாமஹம் ஸ்வஸ்வரூபம் த³ர்ஶயிஷ்யாமி வை முஹு: ।
தத்ஸந்நிதௌ⁴ ஸதா³ஸ்தா²ஸ்யாம்யஹமத்³பு⁴தபா⁴வவாந் ॥ 26॥
பா⁴விதோ பா⁴வஸந்தோ³ஹைர்ப⁴விஷ்யாமி ச தத்³வஶே ।
ஸ்வஸ்வரூபம் து³ர்லப⁴மப்யேப்⁴யோ தா³ஸ்யாம்யஹம் ப்ரியா: ॥ 27॥
மத்³வியோக³ப⁴வம் து:³க²ம் யதா² தேஷாம் நிவர்தந்தே ।
ததா² வோ போ³த⁴யிஷ்யாமி விஶிஷ்டம் ஶ‍்ரு’ணுத ப்ரியா: ॥ 28॥
இதிஶ்ரீமதா³தி³ராமாயணே ப்³ரஹ்ம பு⁴ஶுண்ட³ஸம்வாதே³ ராமகீ³தாரஹஸ்யோபாக்²யாநம்
நாம ஷட்சத்வாரிம்ஶோऽத்⁴யாய: ॥ 46॥

047. ராமகீ³தாரஹஸ்யோபாக்²யாநே ஸப்தசத்வாரிம்ஶோऽத்⁴யாய: ।
ஶ்ரீப⁴க³வாநுவாச ।
அலாபே⁴ மத்ஸ்வரூபஸ்ய மத்³வியோக³ப⁴வா ருஜ: ।
விநேயா மத்ப்ரதிக்ரு’தி:ஸமாராத⁴நதத்பரை: ॥ 1॥
காஞ்சநீ ரூப்யஜா தாம்ரீ ஶைலீ தா³ருமயீ ததா² ।
மதீ³யா ப்ரதிமா கார்யா யதா²ருசிதவிக்³ரஹா ॥ 2॥
ஸாங்கோ³பாங்கா³ம் ஸாயுதா⁴ம் ச பரிவாரக³ணைர்யுதாம் ।
நித்யம் பரிசரேத்³ப⁴க்த்யா ப்ராந்தராரப்⁴ய ஸாத⁴க: ॥ 3॥
பாத்³யார்க்⁴யாசமநைர்பூ⁴யோ மது⁴பர்கைர்மநோஹரை: ।
ஸ்நாநைர்விலேபநைர்க³ந்தை⁴ர்தூ⁴பைர்தீ³பைர்விபூ⁴ஷணை: ॥ 4॥
வஸ்த்ராலங்கரணை: புஷ்பைர்கீ³தவாதி³த்ரதோரணை: ।
பாநீயபோ⁴ஜநைர்பூ⁴ரி ஸம்விதா⁴பி: ⁴ ப்ரமார்ஜநை: ॥ 5॥
நாநோபாயநஸந்தோ³ஹைர்யதா²பி⁴லஷிதைரபி ।
ஆரார்த்திகை: புஷ்பவர்ஷை:ஸ்தௌத்ரைஶ்சாபி பரிக்ரமை: ॥ 6॥
நமநைர்நவநைர்தா³ஸ்யகரணைர்க்³ரு’ஹதா⁴வநை: ।
ஆத்மார்பணைர்நாமக³ணைர்க்³ரு’ணநை: ப்ரீணநைரபி ॥ 7॥
நாநாபா⁴வபரீரம்பை⁴ர்நாநா சோத்ஸவகல்பநை: ।
அவந்த்⁴யம் தத்³தி³நம் குர்யாத் கீர்தநஶ்ரவணாதி³பி: ⁴ ॥ 8॥
ஶ‍்ரு’ணுயாத் ஸததம் ஸக்²யோ ராமாயணமநந்யதீ: ⁴ ।
வேத³வத்தத்³விஜாநீயாத்³யத்ராஸ்தி சரிதம் மம ॥ 9॥
வால்மீகம் சைவ வாஸிஷ்ட²ம் ஶைவம் பாராஶரம் ததா² ।
பௌ⁴ஶுண்ட³ம் பஞ்சமம் ஷஷ்ட²ம் காப்யம் ராமாயணம் ஸ்ம்ரு’தம் ॥ 10॥
அந்யேஷ்வபி புராணேஷு யத்ராபி சரிதம் மம ।
தம் தம் பா⁴க³மபேக்ஷேத விஶேஷேண மதா³ஶ்ரய: ॥ 11॥
ராம் ராமாய நம இதி மம மந்த்ரம் ஷட³க்ஷரம் ।
அஶேஷகாமநாபாத்ரம் க்³ரு’ஹ்ணீயாத் ஸத்³கு³ரோர்முகா²த் ॥ 12॥

வைதி³கைஸ்தாந்த்ரிகைர்வாபி ப்ரகாரை: பரிஸாத⁴யேத் ।
ததஸ்து சித்தஸம்ஶுத்³த்⁴யா ஜாத: ப்ரேமவிகூ⁴ர்ணித: ॥ 13॥
ப⁴ஜேந்மத³விஶேஷேண மந்மூர்திம் ப்ராகு³தா³ஹ்ரு’தாம் ।
ஸச்சிதா³நந்த³ரூபாம் தாம் பா⁴வயேத விசக்ஷண: ॥ 14॥
ஜாநக்யா ப்ரியயா யுக்தம் ராத்ரௌ ஸஞ்ஜாதஜாக³ரம் ।
ஈஷந்மத³விகூ⁴ர்ணாக்ஷம் ப்ரபா⁴தே மாம் ப்ரபோ³த⁴யேத் ॥ 15॥
மங்க³ளாராத்ரிகம் குர்யாத் ஸிம்ஹாஸநக³தே மயி ।
ததோ மாங்கல்யகைர்பா⁴வை: ஶிக்யே ஹிந்தோ³லயேத்தராம் ॥ 16॥
தத்ர மாம் போ⁴ஜயேத்³ தி³வ்யம் நவநீதம் ஸிதோபலை: ।
ததோऽவதார்ய ஸௌக³ந்த்⁴யதைலேந பரிலேபயேத் ॥ 17॥
உத்³வர்தயேத் ப்ரேமபா⁴வாத் ஸ்நாபயேத்தத³நந்தரம் ।
ப்ரோஞ்ச்ச்²ய ஶ‍்ரு’ங்கா³ரயேத்³ப⁴க்த்யா நகா²தா³ ஶிக²மத்³பு⁴தம் ॥ 18॥
நூபுரௌ பாத³யோ:குர்யாந்மத்⁴யே ச க்ஷுத்³ரக⁴ண்டிகாம் ।
அங்க³தௌ³ பா³ஹுயுக³ளே நஸி முக்தாப²லம் ந்யஸேத் ॥ 19॥
பஶ்சாத்³பா⁴கே³ ந்யஸேத்³வேணீம் தாடங்கௌ ஶ்ரவணத்³வயே ।
பும்பூ⁴ஷணை:ஸ்த்ரீபூ⁴ஷாபி: ⁴ ப்ரியம் ஶ‍்ரு’ங்கா³ரயேச்ச மாம் ॥ 20॥
ததோ மாம் போ⁴ஜயித்வா து குர்யாதா³ராத்ரிகம் ஸுதீ:⁴ ।
ததோ கோ³பிஜநைஶ்சாபி போ⁴ஜ்யமாநம் விபா⁴வயேத் ॥ 21॥
ததோ கோ³சாரணார்தா²ய யுக்தம் கோ³பாலபா³லகை: ।
தாத்காலிகரஸாவிஷ்டம் வநே யாந்தம் விபா⁴வயேத் ॥ 22॥
தத்ர ஶாத்³வலஸந்தோ³ஹஸ்த²லீமுக்த ஸுகோ³த⁴நம் ।
ப்ரமோத³வநகுஞ்ஜாந்தர்பு⁴ஞ்ஜாநம் மாம் விபா⁴வயேத் ॥ 23॥
தத: க்வாபி மஹாகுஞ்ஜே ப்ரியயா கேலிஸம்யுதம் ।
அத்யர்த²ம் ஸுக²விஶ்ராந்தம் ஶயாநம் மாம் விபா⁴வயேத் ॥ 24॥
தத: ப்ரஹரமாத்ராவஶேஷே து தி³வஸேஶ்வரே ।
கௌ³ட³மாலவராகே³ண கா³யந்தம் கலிதோத்ஸவம் ॥ 25॥
நயந்தம் தி³நஶேஷம் து தே⁴நுஸந்தோ³ஹரக்ஷணை: ।
பீதாம்ப³ரம் ஸமாந்தோ³ல்யாஹ்வயந்தம் தூ³ரகா³ஶ்ச கா:³ ॥ 26॥

ஸுகி²தஸ்ய க³வேந்த்³ரஸ்ய க்³ரு’ஹாபி⁴முக²த:ஸ்தி²தம் ।
தே⁴நுயூத²ம் புரஸ்க்ரு’த்ய வர்த்தமாநம் ஸுஹ்ரு’த்³க³ணை: ॥ 27॥
தத்ரைவ போ⁴ஜயேத்³ப⁴க்த்யா யதா²ஸம்பந்நபோ⁴ஜநை: ।
க³வேந்த்³ரவ்ரஜகோ³ஷ்ட²ஸ்ய ஸந்நிதௌ⁴ ஸத³நோத்ஸுகம் ॥ 28॥
கோ³ஷ்டே² விஶந்தம் கோ³பீநாம் ஸமூஹை: பரிவேஷ்டிதம் ।
கலிதாராத்ரிகம் பூ⁴யோ ராமசந்த்³ரம் ச மாம் ஸ்மரேத் ॥ 29॥
ஆக³தம் ஸத³நே ஸ்வஸ்ய மாங்க³ல்யாகலிதோத்ஸவம் ।
லால்யமாநம் சும்ப்³யமாநம் ஸந்த்⁴யாயாம் மாம் விபா⁴வயேத் ॥ 30॥
தேஷு தேஷ்வத² கோ³ஷ்டே²ஷு கோ³தோ³ஹநமிஷேண மாம் ।
மிலந்தம் ப⁴வதீபி⁴ஶ்ச ஹஸந்தம் மாம் விபா⁴வயேத் ॥ 31॥
கோ³தோ³ஹஸ்யாவஸாநே து மாங்க³ல்யாஸத³நே ஸ்தி²தம் ।
குர்வாணம் போ⁴ஜநம் தி³வ்யம் ஸுகி²தேந ஸஹ ஸ்மரேத் ॥ 32॥
போ⁴ஜநாந்தே ச மாங்க³ல்யாகலிதாராத்ரிகோத்ஸவம் ।
ஶயாநம் ஶயநே கோ³ஷ்டே² ராமயா ஸஹ மாம் ஸ்மரேத் ॥ 33॥
ஏவம் ப்ரபா⁴தமாரப்⁴ய ராத்ரிபர்யந்தமாத³ராத் ।
தைஸ்தை பா⁴ர்வைர்பா⁴வயாநோ ப⁴ஜேந்மாம் ராஜரூபிணம் ॥ 34॥
கோ³பா கோ³ப்யஶ்ச நோ விஜ்ஞா:ஸ்வபா⁴வேநாஜ்ஞபு³த்³த⁴ய: ।
தேஷ்வேவாஹம் ஸதா³ துஷ்டோ ந ப்ராஜ்ஞேஷு கத²ஞ்சந ॥ 35॥
அஜ்ஞா:ஸ்நேஹரஸாக்ராந்தா மத³ர்தே² த்யக்தஜீவிதா: ।
வேத³வாத³விதே⁴ர்முக்தா மாமேவைகம் விஜாநதே ॥ 36॥
ஏவம் ப்ரமோத³வநே ஸ்வாம் லீலாம் ப்ரகடயந் ஸதா³ ।
விஹராமி வநே வாஸம் கரோமி ப்ரகட:ஸ்வயம் ॥ 37॥
ப்ரமோத³மண்ட³லம் தி³வ்யம் ததா²ஸாகேதமண்ட³லம் ।
மண்ட³லே மத்ப்ரியதமே மணிமத்³த⁴ரணீதலே ॥ 38॥
நித்யா வை பரமா லீலா மயைவ ப்ரகடீக்ரு’தா ।
ததா²முக்தமவிஶ்ராந்தம் பா⁴வயேந்மாமநந்யதீ: ⁴ ॥ 39॥
ராத்ரௌ ச கோ³பிகாவ்ரு’ந்த³ராஸகேலி ரஸாவ்ரு’தம் ।

க்ரீட³மாநம் ச ந்ரு’த்யந்தம் கா³யந்தம் சைவ மாம் ஸ்மரேத் ॥ 40॥
ஏவம் ப்ரப⁴ஜதோ நித்யம் பா⁴வஸந்தோ³ஹபா⁴வித: ।
வ்ரு’ஶ்சாம்யஹம் விரஹஜாம் பரமார்த்திமுதா³ரதீ: ⁴ ॥ 41॥
ஸ்வஸ்வரூபஸ்ய ஸாக்ஷாத்த்வமசிரேணைவ து³ர்லப⁴ம் ।
த³தா³மி தஸ்மை ப⁴க்தாய நித்யலீலாப்ரவேஶிநே ॥ 42॥
இதிஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமகீ³தாரஹஸ்யோபாக்²யாநே
ஸப்தசத்வாரிம்ஶோऽத்⁴யாய: ॥ 47॥
42/2096

048. ராமகீ³தாமஹோபாக்²யாநே அஷ்டசத்வாரிம்ஶோऽத்⁴யாய: ।
ஶ்ரீப⁴க³வாநுவாச ।
கதா³சித்³ பூ⁴ரிவிஶ்லேஷபா⁴விதாத்மாநமாத்மநா ।
ஐக்யம் ஸஞ்சிந்தயந் ஸ்வஸ்ய ரஶ்மிவ்ரு’ந்தே³ ப்ரவேஶயே ॥ 1॥
மத³ங்க³ரஶ்மிஸம்லீநா: பரமாநந்த³நிர்வ்ரு’தா: ।
ஜராம்ரு’த்யுப⁴யம் த்யக்த்வா விஹரந்தி ஸுகே²ந தே ॥ 2॥
வாத்ஸல்யேந ப⁴ஜந்தே யே ததா³ விரஹகாதரா: ।
தாநஹம் முக²சந்த்³ராம்ஶுஸந்தோ³ஹேஷு விலாபயே ॥ 3॥
தத்ர தே பூ⁴ரிமாங்க³ல்யாகௌஶல்யாபா⁴வபா⁴விதா: ।
பரமாநந்த³ஸந்தோ³ஹமக்³நாஸ்திஷ்ட²ந்தி ஸேவகா: ॥ 4॥
ஸக்²யேந யே ப⁴ஜந்தே மாம் வத³ந்த:ஸ்நேஹஜாம் ருஜம் ।
தாநஹம் பா³ஹுயுக்³மாம்ஸகிரணேஷு விலாபயே ॥ 5॥
தா³ஸ்யேந து ப⁴ஜந்தே மாம் யாதா விரஹஜாம் ருஜம் ।
விலாபயாமி தாநங்க்⁴ரிகிரணேஷு ஸுநிர்வ்ரு’தாந் ॥ 6॥
மாது⁴ர்யேண ப⁴ஜந்தே யே கோ³பீபா⁴வேந பா⁴விதா: ।
வக்ஷ:ஸ்த²லாம்ஶுஸந்தோ³ஹே தாநேவாஹம் விலாபயே ॥ 7॥
யே ச ஶாந்தா:ஸுநிர்விண்ணா: பராம் ஶாந்திமுபாக³தா: ।
விலாபயாமி தாந் ரக்தாந் நிஜாயதநரஶ்மிஷு ॥ 8॥
வைதி³கைஸ்தாந்த்ரிகைர்வாபி விதி⁴பி⁴ர்வீதகல்மஷா: ।

ப⁴ஜந்தே யே ஜநாஸ்தே து லீயந்தே மத்³விபூ⁴திஷு ॥ 9॥
கர்மமார்கே³ண யே ப⁴க்தா ப⁴ஜந்தே பூ⁴ரிநிஷ்ட²யா ।
தே வைத⁴ஸம் லோகமேத்ய முச்யந்தே தத்³விமோக்ஷணே ॥ 10॥
ஜ்ஞாநமார்கே³ண யே சாபி ப⁴ஜந்தே மாம் ஸமாஹிதா: ।
தேऽக்ஷரம் ப்³ரஹ்ம ஸம்ப்ராப்ய மாமேவ ப்ராப்நுவந்தி ஹி ॥ 11॥
தத்தத்³தே³வோபாஸகாநாம் வாஸநாவாஸிதாத்மநாம் ।
தத்ர தே³வேஷு விலயோ ப⁴வேதி³தி ஹி மே மதி: ॥ 12॥
கோ³ப்ய ஊசு: ।
அயமம்ஶுக்ரமோ ராம தே³ஹேந ஸஹ கிம் ப⁴வேத் ।
கிம்வா தே³ஹம் பரித்யஜ்ய லீயேதாத்மைவ கேவலம் ॥ 13॥
ஶ்ரீப⁴க³வாநுவாச ।
த்³விதே⁴வாம்ஶுலய:ஸக்²யோ பா⁴வபே⁴தே³ந பா⁴வ்யதாம் ।
ஸதே³ஹாநாம் ப⁴வேதே³க: பர: கேவலமாத்மநாம் ॥ 14॥
பா⁴வோ த்³விதா⁴ ப⁴வேதே³கோ ப்⁴ரு’ங்கீ³கோடவதீ³ரித: ।
மணிஸ்பர்ஶாத³ய:ஸ்வர்ணவத்³வா தாதா³த்ம்யபா⁴விதா: ॥ 15॥
சக்ஷுராதி³த்யவச்சாபி பா⁴வோऽந்ய:ஸமுதா³ஹ்ரு’த: ।
ஆத்³ய:ஸுது³ர்லபோ⁴ லோகே மத்க்ரு’பாதிஶயம் விநா ॥ 16॥
பரோऽபி து³ர்லப:⁴ கிந்து ஜ்ஞாநிநாமபி ஜாயதே ।
கீடோ ப்⁴ரு’ங்கீ³ப⁴யாத்தேந வபுஷா தந்மயோ ப⁴வேத் ॥ 17॥
அயஸ்தேநைவ ரூபேண ஸ்வர்ணதாம் ப்ரதிபத்³யதே ।
சக்ஷுஸ்து கோ³லகம் த்யக்த்வா ஸூர்யதாம் ப்ரதிபத்³யதே ॥ 18॥
ஏவம் ஸ்வேநைவ வபுஷா மத்³ப⁴க்தோऽபூ⁴ந்மதா³த்மக: ।
ஜ்ஞாநீ ஸ்வம் வபுருத்ஸ்ரு’ஜ்ய ஸர்வதா² மந்மயோ ப⁴வேத் ॥ 19॥
ஏதத்³வ: கதி²தம் ஸர்வம் மாமப்ரு’ச்ச²ந் யத³ங்க³நா: ।
ப⁴ய: ஶ‍்ரு’ணுத மத்ப்ராப்தேருபாயாந்தரமுச்யதே ॥ 20॥
அஷ்டோத்தரஶதம் நாம்நாம் மத்ப்ரியாயா: ப்ரகீர்தயேத் ।
ஸந்துஷ்டா தேந ஸஹஜா மாமேவ பா⁴வயேத் ப்ரியா: ॥ 21॥
ஸஹஜா ஜாநகீ ஸீதா மோதி³நீ ராதி⁴கா ரமா ।

ஆநந்தி³நீ பராலோலா லலநா லாஸ்யகாரிணீ ॥ 22॥
ஸீரத்⁴வஜஸுதா ஸாத்⁴வீ கா³ந்த⁴ர்வீ பத்³மக³ந்தி⁴நீ ।
கோ³பராஜஸுதா கோ³பீ கோ³பிதா நந்த³நாத்மஜா ॥ 23॥
ஸுகி²தோத்ஸாஹிநீ ஸௌம்யா ரத்நாசலவிலாஸிநீ ।
ப்ரமோத³வநமத்⁴யஸ்தா²குஞ்ஜஸ்தா²குஞ்ஜகே³ஹிநீ ॥ 24॥
ராக⁴வேந்த்³ரப்ரியா ராமா லோலுபா ஜாரஸங்கி³நீ ।
ரத்நாசலத³ரீஸ்தா²நா பா⁴விநீ பா⁴வபூ⁴ஷிதா ॥ 25॥
ராமப்ரியா ராமரதா ராமகாம்யா க்ரு’பாவலீ ।
கிஶோரீ கந்து³கக்ரீடா³ சித்ரகூடக்ரு’தாலயா ॥ 26॥
ராஸகேலீரதி:ஸ்நிக்³தா⁴ மந்தா³ரவநவாஸிநீ ।
அஶோகவநகா³வல்லீ ஹ்ரு’ல்லாஸகவிதா⁴யிநீ ॥ 27॥
கோ³பவம்ஶத்⁴வஜபடீ ரகு⁴வம்ஶவிலாஸிநீ ।
விநோதி³நீ சிரவதூ⁴ர்வாவதூ³கா வராங்க³நா ॥ 28॥
அக்ஷக்ரீடா³ஹ்ரு’தஜயா ஜயதா³ ஜயவர்தி⁴நீ ।
உச்சை:ஸ்வரரதா வீணா தி³வ்யகா³நமநோஹரா ॥ 29॥
தே³வீஜந க்ரு’தஸ்தோத்ரா ஸ்துதா ஸாமக³ஸேவிதா ।
ஸாவித்ரீ ஶேவதி: ⁴ ஸேவ்யா ப⁴க்தி: ப்ரேமஸ்வரூபிணீ ॥ 30॥
ப்ரேமதா³ ப்ரேமகூ⁴ர்ணாக்ஷீ லாவண்யவநவாடிகா ।
ஸாகேதபுரலக்ஷ்மீஶ்ச மஹாமண்ட³பமத்⁴யகா³ ॥ 31॥
க²ண்டி³தா விப்ரலப்³தா⁴ ச ஸ்வாதீ⁴நபதிகா ப்ரியா ।
கலஹாந்தரிதா சைவ ததா² வாஸகஸஜ்ஜிகா ॥ 32॥
அபி⁴ஸாரீ ப்ரோஷிதோக்தா ராக⁴வீ சாஷ்டநாயகா ।
ஸுத³தீ ஸுமுகீ²ஸுப்⁴ரூ:ஸுநாஸா ஸுகபோலிநீ ॥ 33॥
தூ³தீ தூ³தீஜநப்ரீதா ரக்தாம்ப³ரத⁴ராலிநீ ।
லோலாக்ஷீ லாஸ்யலலிதா வநே யௌவநஶாலிநீ ॥ 34॥
ஸுதா⁴வர்ஷா ஸுதா⁴தா⁴ரா ஸுதா⁴கரமுகீ²ஸுதா⁴ ।
க³ர்விணீ து³ர்ஜயா து³ர்கா³ஸபத்நீக³ர்வஹாரிதா ॥ 35॥

கோமலாலாபிநீ காம்யா குமாரீ ராமவல்லபா⁴ ।
இத்யேதத்கதி²தம் ஸீதா நாம்நாமஷ்டோத்தரம் ஶதம் ॥ 36॥
ஸாயம் ப்ராத: கீர்தயேத்³யோ ராமஸ்தஸ்மை ப்ரஸீத³தி ।
ஸ்வம் லோகம் த³ர்ஶயித்வா ஸா ப்ரத³த்³யாத்³ராமஸந்நிதி⁴ம் ॥ 37॥
யத்³யத் காமயதே சித்தே தத்தத் ப²லமவாப்நுயாத் ।
பா⁴வயேத் ஸததம் தே³வீம் ரத்நஸிம்ஹாஸநஸ்தி²தாம் ॥ 38॥
ரமணீராமணீப்⁴யாம் து ஸகீ²ப்⁴யாம் பரிபார்ஶ்வயோ: ।
தி³வ்யசாமரயுக்³மேந வீஜ்யமாநாம் மநஸ்விநீம் ॥ 39॥
அஶோகலதிகாதி³வ்யமண்ட³பாந்தரசாரிணீம் ।
ஸுவர்ணஸம்ஶோபி⁴ஶீர்ஷம் ரக்தாம்ப³ரவராக்ரு’தாம் ॥ 40॥
க்வசிந்நிலீய குஞ்ஜாந்தர்த்³ரு’ஷ்டம் (ஷ்டாம் ?)ஸபுலகம் (காம் ?)மயா ।
ஈஷச்சை²ஶவதாருண்யகேலீபி: ⁴ பரிஶாலிதாம் ॥ 41॥
ஸஹஜாம் நந்தி³நீம் தி³வ்யாம் ராக⁴வேந்த்³ரப்ரியாம் ச தாம் ।
விவிதை⁴ர்பா⁴வநிவஹைர்பா⁴விதாத்மாதிப⁴க்திமாந் ॥ 42॥
ஸரய்வா அபரே பாரே நந்த³நோ நாம தே⁴நுப: ।
தத்ப்ரியா ராஜநீநாம தஸ்யாம் ஜாதா நு ஜாநகீ ॥ 43॥
ஸஹஜா நாம ஸா ப்ரோக்தா குஶலேந விவாஹிதா ।
கோ³பேந மம ப⁴க்தேந ஸா மஹ்யம் விநிவேதி³தா ॥ 44॥
ப்ரமோத³வநவீதீ²ஷு மயைவ ரமிதா முஹு: ।
தி³வ்யவேணுரவாஹூதா தி³வ்யாஶோகவநாஶ்ரயா ॥ 45॥
தஸ்யாம் குர்யாத் ஸதா³ ப⁴க்திம் நித்யம் மத்ப்ரேம சார்த²யேத் ।
ஹே தே³வி ஸஹஜே நித்யே கோ³பிகே நந்த³நாத்மஜே ॥ 46॥
ராமே யதா² தவ ப்ரேம ததா² மஹ்யம் ப்ரதே³ஹி போ: ⁴ ।
யதா² த்வயி ரத:ஸ்வாமீ ததா² மப்யபி சாஸ்து ஸ: ॥ 47॥
இத்யேவம் ப்ரார்தி²தா தே³வீ த³தா³த்யேவ ரதிம் பராம் ।
யதா² துஷ்டோ ராக⁴வோऽஹம் ஹ்ரு’தி³ஸத்³ய: ப்ரகாஶயே ॥ 48॥
அயமேவ மஹோபாயோ மத்³வஶீகரணே ப்ரியா: ।
நாந்ய ஈத்³ரு’க்³வித: ⁴ கஶ்சிது³பாயோऽஸ்தி மதா³ப்திக்ரு’த் ॥ 49॥

தாம் ஸேவமாநாய ஸதா³ஹமேவம் ஸத்³ய: ப்ரஸீதா³மி ஸுரைரலப்⁴ய: ।
ஸ்வாத்மாநமப்யமுமேவார்பயித்வா ஸ்வாம் நித்யலீலாம் ப்ரத³தா³மி நித்யம் ॥ 50॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமகீ³தாமஹோபாக்²யாநே
அஷ்டசத்வாரிம்ஶோऽத்⁴யாய: ॥ 48॥
50/2146

049. ராமயாத்ராயாம் ராமகீ³தாமஹோபாக்²யாநே
ஏகோநபஞ்சாஶத்தமோऽத்⁴யாய: ।

கோ³ப்ய ஊசு: ।
கேஷு கேஷு ச பா⁴வேஷு பா⁴வ்யோऽஸி த்வம் ரகூ⁴த்³வஹ ।
கேந கேந ஸ்வரூபேண ஸ்தி²தோऽஸி ச நிஜேச்ச²யா ॥ 1॥
த்வமேவ ஸாக்ஷாத்புருஷோத்தமோऽஸி விஶ்வம் ஸமுத்³த⁴ர்துமுருப்ரயத்ந: ।
ஜாதோऽஸி ஸத்³வ்ரு’த்தககுத்ஸ்த²வம்ஶே ஜ்ஞாதோऽது⁴நாத்வத்க்ரு’தயா
தி³வ்யத்³ரு’ஷ்ட்யா ॥ 2॥
விபா⁴வ்யம் யத்ர யத்ராஸ்தி த்வத்ஸ்வரூபம் ஸுகா²வஹம் ।
தத்தந்ந ஆசக்ஷ்வ பதே போ³த⁴நாய நிஜாக்ரு’தே: ॥ 3॥
ஶ்ரீராம உவாச ।
அந்தரங்க³ஸ்வரூபம் மே ப³ஹிரங்க³ ததை²வ ச ।
அப்ராக்ரு’தம் ஹ்யந்தரங்க³ம் ப்ராக்ரு’தம் ப³ஹிரங்க³கம் ॥ 4॥
மத்³வபுஶ்சைவ மல்லோகோ நித்ய: பரிகரோ மம ।
மத்³கு³ணா மம கார்யாணி மத்³ரூபாஶ்சாயுதா⁴த³ய: ॥ 5॥
மத்³க்³ரு’ஹம் மம பீட²ம் ச மச்ச²த்ரம் சாமரம் மம ।
சிதா³நந்த³மயம் ஸர்வம் மதா³த்மகமித³ம் ஸ்மரேத் ॥ 6॥
ப்ராக்ரு’தேஷ்வபி சார்தே²ஷு யத் ஸத்³ரூபம் மமைவ தத் ।
பூ⁴தாநாம் சைவ ஸர்வேஷாமதி⁴தே³வோऽஸ்மி ஸர்வக:³ ॥ 7॥
ஸ்ரு’ஷ்டிஸ்தி²த்யந்தக்ரு’ச்சாஸ்மி ஜக³தாம் பாபதா³ஹக: ।
கர்மணாம் ப²லரூபோऽஸ்மி லோகே ஸத³ஸதா³த்மநாம் ॥ 8॥
அவ்யாக்ரு’தகு³ணாநாமஸ்ம்யஹமவ்யாக்ரு’த:ஸ்வராட் ।

த⁴ர்மிணாம் த்ரிஷு லோகேஷு ஸ்வாபா⁴விககு³ணோऽஸ்ம்யஹம் ॥ 9॥
கார்யாணாம் ஸூத்ரரூபோऽஸ்மி ஜீவோऽணூநாம் ஸநாதந: ।
வேதா³நாம் ப்³ரஹ்மரூபோऽஸ்மி பீ³ஜாநாம் த்ரிவ்ரு’த³ஸ்ம்யஹம் ॥ 10॥
த்ரிபதா³ ச²ந்த³ஸாமஸ்மி ஸுராணாம் ஸுரராட³ஹம் ।
வஸூநாமக்³நிநாமாஸ்மி விஷ்ணுஶ்சாபி விவஸ்வதாம் ॥ 11॥
நீலலோஹிதநாமாஸ்மி ருத்³ராணாம் பிங்க³லோசந: ।
ப்³ரஹ்மர்ஷீணாம் ப்⁴ரு’கு³ஶ்சாஸ்மி ராஜர்ஷீணாம் மநுஸ்ததா² ॥ 12॥
தே³வர்ஷீணாம் நாரதோ³ऽஸ்மி காமதே⁴நுஶ்ச கோ³ஷ்வஹம் ।
ப்ரஹ்லாத³ஶ்சாஸ்மி தை³த்யாநாம் ஸோமஶ்சௌஷதி⁴வீருதா⁴ம் ॥ 13॥
ஶேஷோ பு⁴ஜங்க³ராஜாநாம் பாத²ஸாம் வருணாலய: ।
ப்ரதாபிநாம் தி³நகரோ ஜநாநாம் ச ஜநாதி⁴ப: ॥ 14॥
ஜ்ஞாநிநாம் வாக்பதிஶ்சாஸ்மி ஸமுத்³ர:ஸரிதாமஹம் ।
கேஸரீ த³ம்ஷ்ட்ரிணாஸ்மி ஹயாநாம் ச வ்ரு’ஹச்ச்²ரவா ॥ 15॥
வர்ணாநாமஸ்மி விப்ரோऽஹம் ஸம்ந்யாஸஶ்சாஶ்ரமஸ்தி²தௌ ।
தீர்தா²நாம் கோடிதீர்தோ²ऽஸ்மி க⁴ர்க⁴ரஸரயூஸங்க³ம: ॥ 16॥
வீராணாமஸ்த்ரவித்³யாஸ்மி ஶம்பு⁴ஶ்சாப்யஸ்த்ரிணாமஹம் ।
ஸ்தா²நாநாம் மேருரூபோऽஸ்மி கி³ரீணாம் ச ஹிமாசல: ॥ 17॥
யஜ்ஞாநாம் ஜ்ஞாநயஜ்ஞோऽஸ்மி ஜ்ஞாநிநாம் ஜ்ஞாநமஸ்ம்யஹம் ।
த்⁴யாநாநாம் தா⁴ரணா சாஸ்மி ஸோமபீத²ஶ்ச கர்மிணாம் ॥ 18॥
அஹிம்ஸாஸ்மி ச த⁴ர்மாணாமஶ்வத்த²ஶ்சாஸ்மி பூ⁴ருஹாம் ।
அந்நாநாம் பாயஸஶ்சாஸ்மி பவித்ராணாமஹம் குஶ: ॥ 19॥
யோகா³நாம் ப⁴க்தியோகோ³ऽஸ்மி ஶதரூபாஸ்மி யோஷிதாம் ।
பா⁴ஷாணாம் ஶேமுஷீ சாஸ்மி பு³த்³தீ⁴நாம் சாப்யபே⁴த³த்³ரு’க் ॥ 20॥
உபாம்ஶுஶ்சாஸ்மி கு³ஹ்யாநாம் யுகா³நாம் க்ரு’தமஸ்ம்யஹம் ।
ஸம்வத்ஸரோ ப்ரமாதா³நா ம்ரு’தூநாமஸ்ம்யஹம் மது: ⁴ ॥ 21॥
அபி⁴ஜிச்சாஸ்மி தாராணாம் மாஸாநாமாக்³ரஹாயண: ।
வேத³வ்யாக்²யாநகர்த்ரூ’ணாம் க்ரு’ஷ்ணத்³வைபாயநோऽஸ்ம்யஹம் ॥ 22॥

விவேகிநாமஹம் ஶுக்ரோ பா⁴ர்க³வாணாம் ஶ்ரீத⁴ரோऽஸ்ம்யஹம் ।
க்ரு’ஷ்ணஶ்சாப்யவதாராணாம் வைஷ்ணவேஷு ச நாரத:³ ॥ 23॥
பூர்ணாநாம் ராமசந்த்³ரோऽஸ்மி வம்ஶாநாம் ச ரகோ: ⁴ குலம் ।
ராஜீவஶ்சாஸ்மி புஷ்பாணாம் ஹவி:ஷ்வாஜ்யமஹம் புந: ॥ 24॥
த்³ரவ்யாணாம் ஸம்பத³ஶ்சாஸ்மி மணீநாமஸ்மி கௌஸ்துப: ⁴ ।
இந்த்³ரநீலஶ்ச ரத்நாநாம் வீராணாம் வஜ்ஜ்ரமஸ்ம்யஹம் ॥ 25॥
த்³யூதாநாம் ச²லரூபோऽஸ்மி த்யாகோ³வைராக்³யஶர்மணாம் ।
ஊர்ஜஸ்வலாநாமோஜோऽஸ்மி லிங்க³ம் மூர்திமதாமஹம் ॥ 26॥
அம்பூ³நாம் ரஸரூபோऽஸ்மி ஶப்³தா³நாமஸ்ம்யஹம் ச கா:³ ।
த⁴ர்மிஷ்டா²நாம் வலிரஹம் வீராணாமஸ்மி கார்திக: ॥ 27॥
இந்த்³ரியாணாம் மநஶ்சாஸ்மி ப்ராணிநாமஸ்மி சேதநா ।
பூ⁴தாநாம் நப⁴ ஏவாஸ்மி கர்த்ரூ’ணாம் ப்ரக்ரு’தி: பரா ॥ 28॥
யோகி³நாம் கபிலஶ்சாஸ்மி ஸாம்ஶிநாம் ஜாநகீபதி: ।
ஜம்பு³த்³வீபோऽஸ்மி த்³வீபாநாம் புரீணாம் கோஶலாஸ்ம்யஹம் ॥ 29॥
நரோ நாராயணஶ்சாஸ்மி புண்யஸேதுஸ்தபஸ்விநாம் ।
அயம் மே ப³ஹிரங்கா³த்மா விபூ⁴தீநாம் ப்ரவிஸ்தர: ॥ 30॥
ஆப்³ரஹ்மபு⁴வநவ்யாப்தகார்யோ வாங்மநஸாக்ரு’தி: ।
ஜ்ஞாநவைராக்³யத⁴ர்மைஶ்ச தத்³விருத்³த⁴ம் ச மத்³வபு: ॥ 31॥
ந யத்ர வாங் நைவ மந: ப்ரவ்ரு’த்தி
ர்ந யத்ர ஸாக்ஷீ ந ச ஸாக்ஷிபா⁴ஸ்யஹம் ।
நித்யஶ்சிதா³நந்த³மயஶ்ச லோக:
ஸ மே ஸர்க:³ ஶாஶ்வதஶ்சாந்தரங்க:³ ॥ 32॥
யத்ராஸ்தி ஸாகேதபுரீ ஸுத⁴ந்யா
புண்யா நதீ³ஸரயூருத்தரங்கா³ ।
ஶ்ரீரத்நாத்³ரிர்கோ³பராஜஸ்ய கோ³ஷ்ட²ம்
ப்ரமோத³காந்தாரபு⁴வ:ஸுபேஶலா: ॥ 33॥
யத்ராப்யஶோகலதிகாவநகுஞ்ஜவீதீ²
ரம்யா குடீ ரமே யத்ர ராம: கிஶோர: ।

ஸோऽஹம் ப்ரியா த³ஶரத²ஸ்ய ஸுத:ஸுபூர்ண
ஸ்வாநந்த³ஸிந்து⁴ரஸக்ரு’த்³ப⁴வதீஶ்ச நந்த³ந் ॥ 34॥
ஸோऽஹம் ஸர்வக³தஶ்சாஸ்மி புருஷஶ்சாக்ஷர: பர: ।
கதா³சிந்நைவ லீலா மே ப்ராக்ரு’தத்வாய கல்பதே ॥ 35॥
ந நாஶாய ந த்³ரு’ஷ்ட்யை ச ந விக்ரு’த்யை சிதா³க்ரு’தீ: ।
ஏஷ மே ஶாஶ்வதோ த⁴ர்மோ ரமணம் ஶக்திபி:⁴ ஸஹ ॥ 36॥
ஸ்வாநந்த³ரஸரூபாபி:⁴ பூர்ணாபி: ⁴ பூர்ணஶக்திபி: ⁴ ।
ஏஷா மே ஸஹஜா லக்ஷ்மீ:ஸர்வலீலாதி⁴தே³வதா ॥ 37॥
மாம் பூ⁴ஷயதி ஸங்க³ச்ச²த்யுந்மார்ஜயதி ராதி ச ।
ததை²வ நிர்மிதோ லோக:ஸ்வஶக்த்யா மத்ஸ்வரூபயா ॥ 38॥
தயாஹம் நித்யஸம்யுக்தோ ரமாமி குஶலைர்கு³ணை: ।
தத³ம்ஶா:ஸகலா யூயம் நித்யம் ஸந்நிஹிதா மயி ॥ 39॥
ந கதா³சித்³வியோகா³ர்ஹா:ஸ்வரூபம் பஶ்யத ப்ரியா: ।
யூயம் சிதா³நந்த³மயா:ஸநாதநா:
ஸ ஶக்திபி⁴ர்நிர்ஜிதபூ⁴ர்பு⁴வ:ஸ்வ: ।
பஶ்யந்து தி³வ்யேந த்³ரு’ஶோத³யேந
ந லப்³த⁴த்⁴வம் க்லேஶலேஶம் கதா³பி ॥ 40॥
மாம் ஸேவயந் யோ ப⁴வதீருபாஸதே
மத்³ப⁴க்திரூபா:ஸஹஜாபா⁴வரூபா: ।
தேநாபி விஶ்லேஷமஹம் ந குர்வே
கத²ம் ஸ தாவத்³ப⁴வதீநாம் கரிஷ்யே ॥ 41॥
தா³ஸ்யாமி வோ தி³வ்யத்³ரு’ஷ்டிம் ப்ரியாணாம்
யயா யுக்தா த்³ரக்ஷத²ஸ்வம் ஸ்வரூபம் ।
ஸச்சித்³ரூபம் ஸச்சிதா³நந்த³ரூபே
மயி ப்³ரஹ்மண்யாதி³தே³வே து ப்ரதிஷ்ட²ம் ॥ 42॥
இத்யுக்த்வா ஶ்ரீபதிஸ்தாப்⁴யோ தி³வ்யம் சக்ஷுரதா³த் ப்ரபு: ⁴ ।
ததஸ்தா த³த்³ரு’ஶு: க்ரு’த்ஸ்நம் ரூபம் ஸ்வம் விஶ்வதோ ஹரி: ॥ 43॥
யத்ராஸ்தி தா⁴ம விபுலம் மணிஜுஷ்டஹேம
ப்ராகாரகோ³புரக்³ரு’ஹாபணஸௌத⁴க³ந்த⁴ம் ।

ஆராமபுஷ்பிதலதாதருஸௌரபா⁴ட்⁴யம்
கு³ஞ்ஜத்³விரேப²மத³ராவபிகீஸமூஹம் ॥ 44॥
யத்ராவஸந்தி புருஷா: ஶதபத்ரநேத்ரா:
ஶ்யாமாவதா³தவபுஷ:ஸுபிஶங்க³வஸ்த்ரா: ।
ஸர்வே சதுர்பு⁴ஜவிராஜிதஶங்க²சக்ர
கௌமோத³கீகமலஶார்ங்க³த⁴ரா:ஸவேஷா: ॥ 45॥
மாயா ந யத்ர கு³ணகர்மகலாவிலாஸா
யத்³வாஸிநோ ஹரிதநோர்நிதராமபி⁴ந்நா: ।
ஶ்ரீமத்³ரமாரமணஜுஷ்டதுலஸ்யமோக⁴
ஸௌரப்⁴யஸங்க்³ரஹஸமுத்³ப⁴வபூ⁴ரிமத்தா: ॥ 46॥
யத்ராங்க³ணம் விவித⁴ரத்நவிநிர்மிதம் யந்
மந்தா³ரமூலமணிப்⁴ரு’த் க்ரமிகாலவாலம் ।
தி³வ்யாங்க³நாக³திவிமோஹித ராஜஹம்ஸ
பேபீயமாநபரிபூர்ணஸுதா⁴வஸேகம் ॥ 47॥
சாம்பேயகுந்த³வகுலோத்பலநாக³தால
ஹிந்தாலகேஸரகத³ம்ப³தமாலஜுஷ்டை: ।
யத்ராத்³பு⁴தைருபவநை: கமலேக்ஷணாநாம்
சேதோ ந யாதி விக்ரு’திம் ப⁴க³வத்பராணாம் ॥ 48॥
யஸ்மிந் ரமாரமணஸௌத⁴மஹார்ஹதுங்க³
த்³வாரோப⁴யஸ்த²லநிஷண்ணஸுவேத்ரஹஸ்தௌ ।
தி³வ்யௌ ஜயஶ்ச விஜயஶ்ச ஸுரேஶ்வராதீ³ந்
காலே ப்ரவேஶயதி (த: ?)தூ³ரநமத்கிரீடாந் ॥ 49॥
யஸ்மிந் விபா⁴தி விபுலாஶ்ச விமாநகோட்யோ
வைதூ³ர்யரத்நகநகோத்தமநிர்மிதாங்கா:³ ।
தத்ர ஸ்தி²தா ஹரிமயா: புருஷா:ஸ்பு²ரந்தி
ராமைகலீநமநஸோऽத்³பு⁴தகேலிமந்த்ரா: ॥ 50॥
யத்ர ப்ரயாந்தி விதி⁴பி⁴ர்விபுலைர்யஜந்தோ
யே வா விசித்ரவிஷயோத்³ப⁴வஸௌக்²யமத்தா: ।
யத்கோடிஶாஸ்த்ரவசநைர்விநிரூபிதம் கிம்
த்வத்³யாபி வாங்மநஸகோ³சரதாம் ந யாதம் ॥ 51॥

தத்ராஸ்தி²தா:ஸ்வரூபம் மே ப்ரத்யேகம் த³த்³ரு’ஶு:ஸ்வயம் ।
ஶ்ரீராம (ரமா?)ரமணஸ்யாந்தம் நாராயணவராங்க³கம் ॥ 52॥
நாராயண:ஸத்த்வநிதி:⁴ ஸதாம்பதி:
ஸஹஸ்ரநாமா ஶ்ருதிவாக³கோ³சர: ।
த்ரயீமய: ஶேஷமயே ஶயாநோ
பு⁴ஜங்க³தல்பே சித்³த⁴நோ ப்³ரஹ்மபூர்ண: ॥ 53॥
தஸ்யாங்கஸம்ஸ்த²ம் த³த்³ரு’ஶு:ஸ்வரூபம்
ஸ சாபி ராம:ஸஹஜாஸ்தா:ஸ்வயம் ச ।
நி:ஶோகநிர்வ்யாகுலபூர்ணரூப:
ஸச்சித்ஸுகா²ம்போ⁴நிதி⁴ஸத்³மமக்³நா: ॥ 54॥
ஏவம் தாஶ்சிந்மயே லோகே ராமேண ஶ்ரீசிதா³த்மநா ।
ஸாகம் போ⁴கா³ம்ஶ்ச பு⁴ஞ்ஜாநா:ஸஹஜாரூபமப்⁴யயு: ॥ 55॥
ஸ்வப்நவத்தத³வஸ்தா²த:ஸமுத்தா²ய விசித்ரிதா: ।
த³த்³ரு’ஶு:ஸ்வபுரே ராமம் ஸ்வாத்மாநம் தத்புரோக³தம் ॥ 56॥
தாமவஸ்தா²ம் ஸம்ஸ்மரந்த்ய:ஶ்ரீராமமஹிஷீபத³ம் ।
ஸத்³யஶ்ச மிலிதா:ஸர்வா இத³மூசு:ஸுவிஸ்மிதா: ॥ 57॥
அஹோ அயம் காந்த கிமேதத³ந்தரா
சக்ஷ்மஹி ப்³ரஹ்ம ஸுகா²திக³ம் யத் ।
ஸுக²ம் பரம் வீதவிஶ்வப்ரவாஹம்
ரஜஸ்தம:ஸத்த்வகு³ணாதிக³ம் ச ॥ 58॥
அஹோ லோகஸ்ய மாது⁴ர்யம் அஹோ விபுலதாபி ச ।
அஹோ ப்ராஸாத³ஸௌதா⁴தி³ரசநாஶ்ரயபூ:⁴ பரா ॥ 59॥
அஹோ ஈஶ தவாமுஷ்ய ப்ரபா⁴வ: ஶ்யாமஸுந்த³ர ।
அஹோ வயம் த⁴ந்யதமா மஹிஷ்யஸ்த்வந்மஹாங்ககா:³ ॥ 60॥
ஸர்வாஶ்ச ஸஹஜாரூபா:ஸச்சிதா³நந்த³விக்³ரஹா: ।
ந குதஶ்சித் க்வாபி சோநா:ஸாம்ராஜ்யபத³வீஜுஷ: ॥ 61॥
ததே³வ த³ர்ஶயாஸ்மாகம் ஸ்வம் தா⁴ம ப்ரக்ரு’தே: பரம் ।
ந யத்ர தவ விஶ்லேஷோ க்ஷணமப்யஸ்தி ராக⁴வ ॥ 62॥

ஶ்ரீராம உவாச ।
ஸ ஏவைஷ மஹாலோகஶ்சில்லோகோऽயம் ப்ரபஶ்யத² ।
யத்ர ப்ரமோத³வநபூ⁴ஶ்சேதோ மோத³யதே ப்⁴ரு’ஶம் ॥ 63॥
ததோऽஸ்ய நைவ பே⁴தோ³ऽஸ்தி கோ³பவத்⁴வோ மநாக³பி ।
புந: பஶ்யத ஸத்³த்³ரு’ஷ்ட்யா லோகத்³ரு’ஷ்டிம் வ்யபோஹ்ய ச ॥ 64॥
மத்ஸ்வரூபமித³ம் ஸர்வம் கோடிப்³ரஹ்மாண்ட³மூர்த⁴க³ம் ।
மமாம்ஶைஶ்ச கலாபி⁴ஶ்ச ப³ஹுரூபேண ஸந்ததம் ॥ 65॥
தத்ர தத்ர ப⁴வத்யோऽபி மஹிஷீபத³மாக³தா: ।
யத்ர யத்ராஸ்மி ஶ்ரீராமோ மம தா⁴ம சிதா³த்மகம் ॥ 66॥
ஸர்வா:ஸம்மிலிதா யூயம் ப்ரமோத³விபிநே மயா ।
ஸர்வேऽப்யம்ஶா மம புநரிஹைவ மயி ஸங்க³தா: ॥ 67॥
இத்யேவம் பா⁴வயித்வா ஸ்வம் ரூபம் ஸத³ஸத: பரம் ।
மயா நித்யம் ஸுஸம்ப³த்³த⁴ம் நைவ ஶோசிதுமர்ஹத² ॥ 68॥
வைகுண்டே² சிந்மயே லோகே ஶ்வேதத்³வீபே மநோஹரே ।
ஸூர்யமண்ட³லமத்⁴யே ச ப்⁴ருவோரந்தஶ்ச யோகி³நாம் ॥ 69॥
வ்யாபிவைகுண்ட²மத்⁴யே ச யூயம் ஸர்வத்ர ஸங்க³தா: ।
ப⁴வதீபி⁴ர்விநா க்வாபி நாஹம் திஷ்டா²மி நிர்வ்ரு’தா: ॥ 70॥
அம்ஶரூபா கலாரூபா யுஷ்மாகம் ஸகலா: ஶ்ரிய: ।
ஸர்வாஸாமம்ஶிநீ ஶ்ரீணாம் ஸஹஜா ஸஹஜாக்ரு’தி: ॥ 71॥
ஏவம் விஜ்ஞாய சாத்மாநம் ஸ்வரூபம் ச வ்ரஜாங்க³நா: ।
ரமத்⁴வம் மயகா ஸாகம் பரமாநந்த³நிர்வ்ரு’தா: ॥ 72॥
அவதாரார்த²மேதம் நு கரிஷ்யாமி த்⁴ரு’தவ்ரதா: ।
ந தத்ர ஶோசிதும் யோக்³யா ப⁴வத்ய: ப்ரக்ரு’தே: பர: ॥ 73॥
ஏதத்³வோ த³ர்ஶிதம் ரூபம் மோஹவ்யபக³மாய ச ।
விஶ்லேஷார்த்திப⁴வாயாஸவ்யவச்சே²தா³ய ச ப்ரியா: ॥ 74॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமயாத்ராயாம்
ராமகீ³தாமஹோபாக்²யாநே ஏகோநபஞ்சாஶத்தமோऽத்⁴யாய: ॥ 49॥

32 sanskritdocuments.org



பு⁴ஶுண்டி³ராமாயணம் பூர்வக²ண்ட³ 041-050

74/2220

050. ராமயாத்ராயாம் ராமகீ³தாமஹோபாக்²யாநம் நாம
பஞ்சாஶத்தமோऽத்⁴யாய: ।

ஶ்ரீப⁴க³வாநுவாச ।
புநஶ்ச வோ தி³வ்யத்³ரு’ஶம் த³தா³மி வ்ரஜயோஷித: ।
தேந த்³ரக்ஷ்யத² மத்³ரூபமிஹைவ ப்ரக்ரு’தே: பரம் ॥ 1॥
இத்யுக்த்வா த³ர்ஶயாமாஸ ஸ்வம் ரூபம் ராமசந்த்³ரமா: ।
கோடிப்³ரஹ்மாண்ட³ஸம்ஸ்தா²நாமாஶ்ரமம் தி³வ்யவிக்³ரஹம் ॥ 2॥
ஸஹஸ்ரமூர்த்³தா⁴நநகர்ணசக்ஷு
ர்நாஸௌஷ்ட²க³ண்டா³தி³கபாணிபாத³ம் ।
ஸஹஸ்ரரோசி: ப்ரகரப்ரகாஶ
ப்ரத்யஸ்ததி³க்³பூ⁴மிநப⁴ஸ்தமிஶ்ரம் ॥ 3॥
ஸஹஸ்ரதி³வ்யாப⁴ரணப்ரகாஶம்
ஸஹஸ்ரதி³வ்யாயுத⁴தேஜஸாம் நிதி⁴ம் ।
ஸஹஸ்ரபா³ஹூத³ரநாபி⁴வக்ஷ:

ஸஹஸ்த்ரதி³வ்யம் மணிகுண்ட³லஶ்ரியம் ॥ 4॥
யத்ராஶ்விநௌ வஸவஶ்சைவ ஸாத்⁴யா
விஶ்வேதே³வா:ஸூர்யக³ணாஶ்சைவ ருத்³ரா: ।
ஏகோநபஞ்சாஶத³பி ப்ரப⁴ஞ்ஜநா
ஶ்சதுர்த்³த³ஶேந்த்³ரா லோகபாலாஶ்ச ஸர்வே ॥ 5॥
க³ந்த⁴ர்வவித்³யாத⁴ரஸித்³த⁴கிந்நரா
நாகா³ நகா³ஶ்சைவ நதா³ஶ்ச நத்³ய: ।
ஸமுத்³ர ஆப: ப்ரதி³ஶோ தி³ஶோ பூ⁴
ர்த்³வீபா: புரக்³ராமவநாத்³ரிஸங்கா: ⁴ ॥ 6॥
ஏகைகஸ்மிந் ரோம்ணி ராமஸ்ய கோடி
ப்³ரஹ்மாண்ட³ஸம்ஸ்தா²ம் த³த்³ரு’ஶுர்கோ³பவத்⁴வ: ।
ஜம்பூ³த்³வீபம் தத்ர ஸாகேதஸம்ஸ்தா²ம்
ப்ரமோத³காந்தாரமதா²த்ர ராமம் ॥ 7॥

தத்ஸந்நிதௌ⁴ ஸ்வஸ்வரூபம் ச கோ³ப்யோ
நித்யோல்லஸத்³ராமவிலாஸபுஷ்டம் ।
த்³ரு’ஷ்ட்வா விசித்ராஶ்ச விசேதஸஸ்தா:
ஸந்துஷ்டுவு: ப்ராஞ்ஜலயோ க்³ரு’ணந்த்ய: ॥ 8॥
கோ³ப்ய ஊசு: ।
ஸத்யம் த்வமூசேऽஹமநாதி³ரவ்யய:
ப்ரகாஶமாந: புருஷ: புராண: ।
த்வத்³த³ர்ஶநாத் ஸாது⁴ ஸம்யக் ப்ரதீதம்
பராவராணாம் பரமஸ்த்வம் மஹேஶ: ॥ 9॥
த்வாமேவ கா³யந்தி ஸமஸ்த வேதா³
ஸ்த்வாமேவ பஶ்யந்தி ஸுயோக³த்³ரு’ஷ்ட்யா ।
த்வாமேவ பா⁴வந்த இமே ப்ரபந்நா:
காலத்ராஸாத் பாஹி பாஹீதி ராம ॥ 10॥
த்வமாதி³ஸ்ரு’ஷ்டௌ ப⁴க³வாந் விரஞ்சி
ர்பூ⁴த்வா த்ரயீமத்⁴யகீ³ஷ்டா:ஸ்வபா⁴ஸா ।
த்வமேவ விஶ்வஸ்ய நிதா⁴நமுத்தமம்
த்வமேவ வீஜம் ஸ்தி²ரஜங்க³மாநாம் ॥ 11॥
அமீ லோகா லோகபாலாஶ்ச ஸர்வே
த்வய்யேவ ஸூத்ரே மணிவத்ஸம்ப்ரயுக்தா ।
த்வம் காலஶக்த்யா நிஜயா விஶ்வமேதத்
ஸ்ரு’ஜஸ்யவஸ்யத்ஸி ச பூ⁴ரிவீர்ய ॥ 12॥
ந ச த்வதீ³யம் மஹிமாநமேதே
ஜாநந்தி லோகாஸ்த்வயி நித்யப்ரதிஷ்டா:² ।
அஹோ அநந்தஸ்ய தவேத்³ரு’ஶம் பரம்
மருத்த்வமுஜ்ஜாஸிதவாங்மந: பத³ம் ॥ 13॥
ந தே வீர்யம் வேத்துமமீ ஸமர்தா:²
ஸப்³ரஹ்மலோகாஶ்ச ஸலோகபாலா ।
ஸ்வாநுக்³ரஹேணைவ வேத்³யோऽஸி கிஞ்சி
ந்நமோஸ்து தே ப்³ரஹ்மணேऽஸ்மை பரஸ்மை ॥ 14॥
த்³ரு’ஷ்ட்வா தவேத³ம் வபுருக்³ரவீர்யம்

ஸ்வலங்க்ரு’தம் பூ⁴ரி விஷ்வப்ரகாஶம் ।
கோடீந்து³ஸூர்யாநலபி³ம்ப³நேத்ரம்
வித்ரஸ்தசித்தா:ஸ்ம வயம் ஸ்த்ரிய: ப்ரபோ⁴ ॥ 15॥
க்³ராம்யஸ்வபா⁴வா: க்வ வயம் வ்ரஜஸ்தா²
க்வ தே ரூபம் து³ர்விதர்க்யம் ஸுராணாம் ।
ஜ்வாலாஸஹஸ்ரப்ரகரைர்து³ர்நிரீக்ஷ்யம்
ததே³வாஸ்மாந் த³ர்ஶய ஸ்வஸ்வரூபம் ॥ 16॥
அஸ்மிந் ஸ்வரூபே தவ ராமசந்த்³ர
ஸ்வாத்மாநமப்யேவமுதீ³க்ஷயாம: ।
த்வாம் சைவ ஸாகேதபுரீஸமீப
ப்ரமோத³காந்தாரநிகுஞ்ஜஸம்ஸ்த²ம் ॥ 17॥
ததா²பி நோ ஹ்ரு’த³யம் வேபதேऽத்³ய
த்³ரு’ஷ்ட்வேத³முக்³ரம் தவ நாமரூபம் ।
காலோऽஸி வா காலகாலோऽஸி வா த்வம்
ருத்³ரோऽஸி வா கோऽபி காலாக்³நிருத்³ர: ॥ 18॥
இத³ம் ரூபம் த்³ரஷ்டுமர்ஹா வயம் ந:
ஸ்வதேஜஸா வ்யாப்ததி³க³ம்ப³ராவநி ।
ததே³வ நோ த³ர்ஶய ரூபமாதி⁴ஹந்
கந்த³ர்பகோடித்³யுதிஹாரி ஹ்ரு’த்³யம் ॥ 19॥
நமோஸ்து துப்⁴யம் புருஷாய ஶாஶ்வதே
பூர்ணாத்மநே காருணிகாய வேத⁴ஸே ।
ஸ்வரூபஶக்த்யா ஸகலம் ச பி³ப்⁴ரதே
பராவராணாம் பரமாய ராக⁴வ ॥ 20॥
ப்ரமோத³வநமத்⁴யஸ்த²குஞ்ஜாந்தரவிலாஸிநே ।
நித்யலீலாப்⁴யுபேதாய ராமசந்த்³ராய தே நம: ॥ 21॥
ஸாகேதநக³ரோபாந்தே அஶோகவநவாஸிநே ।
ஸஹஜாஶக்தியுக்தாய ரகு⁴வர்யாய தே நம: ॥ 22॥
நமோ முக்தாவிபூ⁴ஷாய நமோரத்நாவதம்ஸிநே ।
நடாய தி³வ்யவேஶாய ராக⁴வாய ச தே நம: ॥ 23॥

கஞ்ஜகிஞ்ஜல்கவஸ்த்ராய நீலஸுந்த³ரகாந்தயே ।
அரவிந்த³நிபே⁴க்ஷாய நமோ ந்ரு’பதிஸூநவே ॥ 24॥
யத்³ரு’ஷ்டமேதத்³ப⁴வத:ஸ்வரூபம்
ஸஹஸ்த்ரமார்தண்ட³கராலரோசி: ।
ஆத்³யஸ்ததே³வாத்³ய வரேண்ய நாத²
ஸ்வவிக்³ரஹம் த³ர்ஶய தோ³ர்த்³வயேந ॥ 25॥
நாராயணஸ்தவைவாம்ஶ:ஸஹஜாம்ஶஸ்ததா² ரமா ।
ஸ த்வம் ராம வர:ஸாக்ஷாத்³வயம் சாபி ரமாத்மிகா: ॥ 26॥
ததா²ப்யநேநைவ ஸுக²க்³ரஹேண
ஸதா³த்வமஸ்மாந் ரமயாதி⁴ஹந்த: ।
கிம் வா வியோகா³நலபி³ப்⁴யதீர்ந:
ப்ரவேஶய ஸ்வாம்ஶஸமூஹ ஏவ ॥ 27॥
யத்ர ப்ரமோத³வநமஞ்ஜலமாது⁴ரீயம்
யத்ரோத்தரங்க³ஸரயூபுலிநத்³வயஶ்ரீ: ।
யத்ராப்யஶோகவநமத்³பு⁴தவல்லிஜுஷ்டம்
தே³ஶ:ஸ ஏவ ஹ்ரு’தி³ ந:ஸததம் சகாஸ்து ॥ 28॥
ஶ்ரீராமசந்த்³ர வரதே³ஶ்வர நித்யலீல
ஶ்ரீமந் ப்ரபோ⁴ கலய ந: கருணார்த்³ரத்³ரு’ஷ்ட்யா ।
யேந த்வத³ங்க்⁴ரிஸரஸீருஹஸௌரபா⁴ந்த
ர்ப்⁴ரு’ங்கீ³வது³ந்மத³ஹ்ரு’த:³ஸததம் வஸாம: ॥ 29॥
இத்யாபா⁴ஷ்யாகி²லா கோ³ப்ய: ப்ரேமவிஹ்வலிதாஶயா: ।
நிபேதுஶ்சரணாம்போ⁴ஜே ஸ்வாத்மார்பணதி⁴யா ப்ரபோ: ⁴ ॥ 30॥
ஶ்ரீராம உவாச ।
அஹோ த⁴ந்யதமா யூயமஹம் யாபி⁴ர்வஶீக்ரு’த: ।
மல்லீலாமாது⁴ரீம் நித்யம் பஶ்யந்த்ய:ஸுக²மாஸதாம் ॥ 31॥
யுஷ்மாகம் மோஹநாஶாய ஸ்வரூபம் த³ர்ஶிதம் மயா ।
மாபூ⁴த்³வ:க்லேஶநாஶோऽபி ஸங்க³தாநாம் மயி ப்ரியா: ॥ 32॥
மதீ³யா காலஶக்திஶ்ச நைவ ஸ்ப்ரு’க்ஷ்யதி வ: ப்ரியா: ।
காலமாயாதிகே³ லோகே ஸுக²மேத⁴த்⁴வமங்க³நா: ॥ 33॥

நித்ய:ஸங்கோ³ ப⁴வதீபி⁴ர்மமாயம்
சந்த்³ரஸ்யேவாநிஶம் சந்த்³ரிகாபி:⁴ ।
இத்த²ம் ஜ்ஞாத்வா நாநுதப்யத்⁴வமந்த
ர்த்³ரு’ஷ்ட்வாப்யந்யம் மேऽவதாரஸ்ய கார்யம் ॥ 34॥
அத்ர நித்யஸ்தி²தஶ்சாஹம் ஸ்வாம்ஶேந ந்ரு’பதேர்க்³ரு’ஹே ।
அவதீர்ய கரிஷ்யாமி த⁴ர்மரக்ஷாம் ஸநாதநீம் ॥ 35॥
தை³த்யாம்ஶ்சைவ ஹநிஷ்யாமி ராவணாதீ³ந் ஸுரத்³ருஹ: ।
ஜாநகீமுத்³வஹிஷ்யாமி ஸஹஜாம்ஶத்வதா⁴ரிணீம் ॥ 36॥
ப⁴க்தாந் ஸமுத்³த⁴ரிஷ்யாமி பஶுபக்ஷ்யந்த்ய ஜாநபி ।
த⁴ர்மம் ஸம்ஸ்தா²பயிஷ்யாமி தோஷயிஷ்யாமி நிர்ஜராந் ॥ 37॥
ரகு⁴வம்ஶம் கரிஷ்யாமி யஶோபி: ⁴ ஸுரபி⁴ர்முஹு: ।
ஸாதூ⁴ம்ஶ்ச மாநயிஷ்யாமி மாந்யாந் தே³வத்³விஜாதி³காந் ॥ 38॥
கரிஷ்யாமி மஹாயஜ்ஞாநஶ்வமேதா⁴தி³காநஹம் ।
லீலா:ஸந்தாநயிஷ்யாமி க்ரியாஶக்த்யா ஸ்வகீயயா ॥ 39॥
க்ரு’த்வாவதாரகார்யாணி ப³ஹூநி விபுலாநி ச ।
ப்ரமோத³வநமேஷ்யாமி ப⁴வதீஸௌக்²யஹேதவே ॥ 40॥
தாவத்³யூயம் மயா ஸாகம் ப்ரமோத³வநவீதி²ஷு ।
அம்ஶுரூபம் ஸமாஸாத்³ய மத³பே⁴தே³ந ரம்ஸ்யத² ॥ 41॥
அத்ரஸ்தோऽப்யஹமீஶாநஶாபபாலநகாம்யயா ।
அந்தர்ஹிதோ ப⁴விஷ்யாமி மத³ம்ஶூந் யூயமேஷ்யத² ॥ 42॥
யதா³ஸுமஹதீ பீடா³ தே³ஹே வாதி⁴ஷ்யதே ச வ: ।
ததா³யூயம் வியோகே³ந மத்தாதா³த்ம்யமவாப்ஸ்யத² ॥ 43॥
இத்யேதத் கதி²தம் கோ³ப்யோ ரஹஸ்யம் மம யத் ஸ்தி²தம் ।
பூ⁴ய: கிமிச்ச²த² ஶ்ரோதும் தத்³வோ கோ³ப்யதமம் ப்³ருவே ॥ 44॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ராமயாத்ராயாம்
ராமகீ³தாமஹோபாக்²யாநம் நாம பஞ்சாஶத்தமோऽத்⁴யாய: ॥ 50॥
44/2264

